
01 
Għalfejn huwa importanti dan il-qasam? 

01 Waħda mill-akbar sfidi fil-qasam tal-impjiegi għal ħafna Stati Membri tal-UE matul l-aħħar 
10 snin kienet, u għadha, kif iż-żgħażagħ jistgħu jiddaħħlu fid-dinja tax-xogħol sostenibbli. 
L-impjiegi huma primarjament ir-responsabbiltà tal-Istati Membri. L-infiq annwali tagħhom 
fuq miżuri ta’ politika tas-suq tax-xogħol għall-gruppi ta’ età kollha laħaq medja ta’ madwar 
EUR 60 biljun mill-2014 ’il hawn, esklużi l-ogħla livelli li ntlaħqu matul il-pandemija ta’ 
madwar EUR 80 biljun fl-2020 u l-20211. L-UE tappoġġa u, fejn meħtieġ, tikkomplementa 
l-azzjoni li l-Istati Membri jieħdu f’dan il-qasam. 

02 Mill-2014 ’il hawn, ġew iddedikati madwar EUR 25 biljun f’finanzjament tal-politika ta’ 
koeżjoni għall-prevenzjoni u l-indirizzar tal-qgħad fost iż-żgħażagħ, b’mod partikolari 
permezz tal-Fond Soċjali Ewropew (FSE), l-Inizjattiva favur l-Impjieg taż-Żgħażagħ (YEI) 
u s-suppliment għall-Assistenza fl-Irkupru għall-Koeżjoni u għat-Territorji tal-Ewropa 
(REACT-EU) għall-perjodu 2014–2020, kif ukoll il-Fond Soċjali Ewropew Plus (FSE+) u l-Fond 
għal Tranżizzjoni Ġusta (JTF) għall-perjodu 2021–2027. 

03 Ir-rata tal-qgħad għaż-żgħażagħ ta’ bejn il-15-il sena u d-29 sena fl-UE naqset minn 20 % 
fl-2013 għal inqas minn 12 % matul dawn l-aħħar ftit snin. Minkejja dan it-titjib, mill-2013 
’il hawn, hija qabżet b’mod konsistenti r-rata ġenerali tal-qgħad għall-forza tax-xogħol 
kollha (persuni ta’ bejn il-15-il sena u l-74 sena) b’bejn 5 u 8 punti perċentwali (il-Figura 1). 
Fl-2025, 4.7 miljun żagħżugħ u żagħżugħa kienu qiegħda fl-UE, jiġifieri rrappreżentaw 
11.6 % tal-forza tax-xogħol bejn il-15-il sena u d-29 sena. 

 
1 Eurostat, LMP expenditure by type of action, total ta’ miżuri tal-politika tas-suq tax-xogħol 

(LMP). 

Messaġġi prinċipali 

https://webgate.ec.europa.eu/empl/redisstat/databrowser/view/lmp_expsumm/default/table?lang=en&category=lmp_expend

Figura 1 | Il-qgħad fost iż-żgħażagħ fl-UE vs il-qgħad ġenerali 
għall-perjodu 2013–2025, data annwali 

 
Sors: il-QEA, abbażi ta’ data tal-Eurostat, li ġiet estratta fil-25.3.2026. 

04 Minkejja tnaqqis kostanti b’mod ġenerali, ir-rati tal-qgħad fost iż-żgħażagħ għadhom għoljin 
f’ħafna Stati Membri. L-ogħla rati narawhom fi Spanja (18.6 %) u fl-Iżvezja (18.2 %). 
Min-naħa l-oħra, Malta (6.1 %) u l-Ġermanja (6.2 %) għandhom l-aktar rati baxxi 
(il-Figura 2). 

Figura 2 | Rati tal-qgħad (għaż-żgħażagħ u l-forza tax-xogħol totali), 2025 

 
Sors: il-QEA, abbażi ta’ data tal-Eurostat, li ġiet estratta fil-25.3.2026. 

05 L-objettiv tal-awditu li wettaqna kien li neżaminaw kif l-UE kkontribwiet biex tappoġġa 
l-integrazzjoni sostenibbli taż-żgħażagħ fis-suq tax-xogħol. Għalhekk ivvalutajna kif il-politiki 
u l-finanzjament mill-UE kkontribwew għall-isforzi tal-Istati Membri matul il-perjodi ta’ 
programmazzjoni 2014–2020 u 2021–2027. F’dan il-kuntest ivvalutajna: 

o kif il-Kummissjoni appoġġat lill-Istati Membri biex itejbu s-sitwazzjoni tal-impjiegi 
taż-żgħażagħ, u kif immonitorjat ir-riżultati; u 

o jekk il-miżuri ffinanzjati mill-UE ffaċilitawx l-integrazzjoni sostenibbli taż-żgħażagħ 
fis-suq tax-xogħol, inklużi l-gruppi l-aktar vulnerabbli. 

06 Permezz tar-rapport tagħna aħna għandna l-għan li nipprovdu fehim approfondit 
u rakkomandazzjonijiet li jistgħu jikkontribwixxu għall-ippjanar u l-implimentazzjoni 
tal-appoġġ ta’ wara l-2027 għall-impjieg taż-żgħażagħ. Għal aktar informazzjoni ġenerali, 
u dettalji dwar l-ambitu u l-approċċ tal-awditjar, ara l-Anness I. 

X’sibna u x’nirrakkomandaw 
07 Il-Kummissjoni użat l-għodod għad-dispożizzjoni tagħha b’mod xieraq biex tappoġġa 

lill-Istati Membri fl-isforzi tagħhom biex jindirizzaw il-qgħad fost iż-żgħażagħ bejn l-2013 
u l-2024. Madankollu, l-inċentivi għar-reklutaġġ li eżaminajna fl-Istati Membri ma kinux 
iffukati biżżejjed fuq l-integrazzjoni għal żmien twil taż-żgħażagħ fis-suq tax-xogħol, 
u l-isforzi li saru għadhom ma rnexxilhomx jilħqu b’mod adegwat lil dawk l-aktar 
vulnerabbli, b’mod partikolari dawk li huma inattivi. 

08 Il-Kummissjoni pprovdiet qafas strateġiku biex tassisti lill-Istati Membri fil-ġlieda kontra 
l-qgħad fost iż-żgħażagħ permezz tal-Garanzija għaż-Żgħażagħ u s-Semestru Ewropew 
(il-paragrafi 20–25), flimkien mal-finanzjament korrispondenti mill-UE (il-paragrafi 26–46). 
Il-programmi operazzjonali ddedikati taħt l-FSE u l-YEI fil-perjodu ta’ 
programmazzjoni 2014–2020 għenu lill-Istati Membri jfasslu u jimplimentaw approċċi 
strateġiċi biex jindirizzaw il-qgħad fost iż-żgħażagħ. Dan billi ddeskrivew fil-qosor miżuri 
speċifiċi li għandhom jiġu appoġġati u allokaw finanzjament speċifiku (il-paragrafi 26–35). 

09 Il-finanzjament addizzjonali pprovdut minn REACT-EU mill-2020 ’il hawn ikkontribwixxa 
għall-isforzi tal-Istati Membri biex jindirizzaw il-qgħad fost iż-żgħażagħ, li kien żdied matul 
il-pandemija tal-COVID-19. Dan l-appoġġ kien jinkludi miżuri għal żmien qasir biex in-nies 
iżommu l-impjieg tagħhom (il-paragrafi 37–40). L-UE kompliet tappoġġa miżuri 
għall-impjieg taż-żgħażagħ fil-perjodu ta’ programmazzjoni 2021–2027, din id-darba 
permezz tal-FSE+ u l-JTF. Madankollu, l-implimentazzjoni tal-FSE+ imxiet bil-mod fl-ewwel 
snin ta’ implimentazzjoni. Minkejja li l-għażla ta’ proġetti fl-Istati Membri qabdet ritmu 
tajjeb ferm, jibqa’ r-riskju li żieda fil-pressjoni biex il-finanzjament jintuża lejn tmiem 
il-perjodu ta’ programmazzjoni tista’ twassal biex jintuża b’mod inqas effettiv 
(il-paragrafi 41–46). 

10 Il-Kummissjoni ftit li xejn għandha informazzjoni dwar ir-riżultati għal żmien twil tal-appoġġ 
finanzjarju mill-UE għall-impjieg taż-żgħażagħ. Evalwazzjonijiet futuri tal-politika jaf 
jindirizzaw dan l-aspett, iżda mhuwiex ċert jekk u meta se jagħmluh, dan. Il-proposta 
tal-Kummissjoni dwar qafas ta’ prestazzjoni għall-perjodu ta’ wara l-2027 tinkludi indikatur 
tar-riżultati għal appoġġ speċifiku li jingħata għall-impjieg taż-żgħażagħ. Madankollu, dan 
ma jinkludix perspettiva għal żmien twil. Jeżistu indikaturi tar-riżultat għal żmien twil lil hinn 
minn 6 xhur taħt il-qafas għall-monitoraġġ tal-implimentazzjoni tal-Garanzija 
għaż-Żgħażagħ, iżda dan huwa separat mill-qafas tal-FSE+ u jkopri wħud, iżda mhux 
il-miżuri kollha, tal-FSE+ għall-impjieg taż-żgħażagħ (il-paragrafi 47–51). 

11 Il-miżuri mmirati lejn it-tnaqqis tal-qgħad fost iż-żgħażagħ huma mfassla u implimentati 
mill-Istati Membri u jistgħu jieħdu diversi forom, bħal inċentivi għar-reklutaġġ, miżuri 
għaż-żamma tal-impjiegi, u politiki attivi oħra tas-suq tax-xogħol. Il-Kummissjoni ma 
wettqitx analiżi dettaljata li tqabbel l-impatt tat-tipi differenti ta’ appoġġ ma’ fokus 
speċifiku fuq l-impjieg taż-żgħażagħ (il-paragrafi 52–56). 

 Rakkomandazzjoni 1 

Jissaħħu l-monitoraġġ u l-evalwazzjoni tal-finanzjament tal-politika 
ta’ koeżjoni li jappoġġa l-impjieg taż-żgħażagħ 

Jenħtieġ li l-Kummissjoni: 

(a) tisfrutta l-indikaturi ta’ segwitu li huma definiti taħt il-Qafas ta’ Indikaturi 
tal-Garanzija għaż-Żgħażagħ biex tikseb fehim approfondit dwar ir-riżultati għal 
żmien medju u għal żmien itwal tal-miżuri tal-politika ta’ koeżjoni li jappoġġaw 
l-impjieg taż-żgħażagħ; 

(b) bħala parti mill-evalwazzjoni ex post tal-FSE+, tivvaluta sa liema punt il-miżuri li 
jappoġġaw l-impjieg taż-żgħażagħ għandhom effetti dejjiema, inkluża analiżi li 
tqabbel l-impatt tad-diversi tipi ta’ appoġġ u — abbażi ta’ din 
il-valutazzjoni — tappoġġa lill-Istati Membri fit-titjib tal-miżuri relatati tagħhom. 

Data mmirata għall-implimentazzjoni: (a) tmiem l-2027 (b) tmiem l-2031 

12 Flimkien mal-iskemi għaż-żamma tal-impjiegi, is-sussidji ġenerali għar-reklutaġġ jistgħu 
jservu bħala rispons rapidu għal reċessjonijiet ekonomiċi, bħall-pandemija tal-COVID-19, 
meta l-prijorità tkun li tiġi appoġġata d-domanda għall-ħaddiema u jiġu evitati 
kontrazzjonijiet aktar profondi għal żmien qasir. Fuq medda itwal ta’ żmien, l-inċentivi 
għar-reklutaġġ jistgħu jipprovdu impjiegi dejjiema b’aktar suċċess jekk: 

o jieħdu inkunsiderazzjoni l-ħtiġijiet tas-suq tax-xogħol; 

o jiġu kkombinati ma’ taħriġ fuq il-post tax-xogħol, itejbu l-impjegabbiltà taż-żgħażagħ 
u jgħinu biex jiġu indirizzati d-diskrepanzi fil-ħiliet; u 

o ikollhom salvagwardji xierqa biex jaraw li l-impjiegi li jkunu għadhom kif inħolqu 
jibqgħu għaddejjin wara li jispiċċa l-appoġġ mill-UE (il-paragrafi 60–63). 

13 L-awtoritajiet nazzjonali responsabbli mit-tfassil tal-inċentivi li huma koperti f’dan l-awditu 
kellhom għodod biex jivvalutaw is-sitwazzjoni u l-ħtiġijiet tas-suq tax-xogħol, iżda ma 
użawhomx biex jimmiraw l-appoġġ. Minflok, offrew inċentivi fil-biċċa l-kbira mis-setturi 
mingħajr ebda distinzjoni. F’setturi li qed jiffaċċjaw nuqqas akut ta’ ħiliet, fejn il-kandidati 
huma disponibbli iżda jaf ma jkollhomx esperjenza jew jeħtieġu jtejbu l-ħiliet, l-inċentivi 
għar-reklutaġġ huma aktar effettivi jekk jinkludu komponent ta’ taħriġ b’saħħtu. L-inċentivi 
għar-reklutaġġ li eżaminajna ma kinux jiddependu mill-għoti ta’ taħriġ fuq il-post tax-xogħol 
li jista’ jwassal għall-iżvilupp ta’ ħiliet rilevanti (il-paragrafi 64–67). 

14 Spanja u l-Italja implimentaw mekkaniżmi biex jippromwovu l-ħolqien tal-impjiegi 
u impjiegi li jdumu aktar mill-perjodu sussidjat (jiġifieri meta l-finanzjament kien 
disponibbli), inkluż permezz ta’ kuntratti permanenti obbligatorji jew perjodi minimi ta’ 
żamma. Mhux il-ħaddiema kollha baqgħu impjegati. Pereżempju, 25 % taż-żgħażagħ kollha 
li bbenefikaw minn kuntratti ssussidjati taħt miżura li awditjajna fl-Italja rriżenjaw. L-istess 
għamlu l-ħaddiema f’20 % tal-kuntratti li ħadna kampjun tagħhom għal miżura oħra fi 
Spanja. Dawk iż-żewġ Stati Membri ma kellhom l-ebda għodda effettiva fis-seħħ — bħal 
intervisti ta’ ħruġ — biex jivvalutaw ir-raġunijiet sottostanti għat-terminazzjoni bikrija 
tal-kuntratti, li setgħu jenfasizzaw speċifiċitajiet meta mqabbla max-xejra ġenerali tas-suq 
tax-xogħol (il-paragrafi 69 68–71). 

15 Fil-programmi operazzjonali li awditjajna ma kien hemm l-ebda definizzjoni ċara ta’ meta 
persuna żagħżugħa tista’ titqies li ġiet integrata b’suċċess fis-suq tax-xogħol. Dan joħloq 
ir-riskju li l-allokazzjoni u l-użu tal-fondi mill-UE li jappoġġaw l-impjieg taż-żgħażagħ jaf ma 
jkollhomx objettivi li huma speċifiċi biżżejjed u li jistgħu jitkejlu kif suppost. B’hekk aktar isir 
diffiċli li jitfassal appoġġ effettiv u biex jitkejlu r-riżultati (il-paragrafi 72–74). 

16 Jekk ma jkunux imfassla tajjeb, l-inċentivi għar-reklutaġġ jaf jirriżultaw f’infiq ineffiċjenti ta’ 
fondi pubbliċi, b’mod partikolari kieku l-impjiegi ssussidjati jinħolqu jew jinżammu xorta 
waħda. Dan huwa magħruf bħala l-“effett deadweight”. L-evalwaturi, kemm fl-Italja kif 
ukoll fi Spanja, irrimarkaw il-ħtieġa li tiġi definita aħjar il-popolazzjoni fil-mira 
u rrakkomandaw li l-kriterji ta’ eliġibbiltà jiġu aġġustati għal dawk li huma aktar vulnerabbli 
jew li għandhom inqas ċans isibu impjieg mingħajr inċentiv. Madankollu, dan għadu 
jiddependi ħafna mill-mod kif jitfasslu s-sejħiet għal finanzjament (il-paragrafi 59; 75–81). 

17 Barra minn hekk, it-taħriġ dwar ix-xogħol u l-appoġġ għat-taħriġ vokazzjonali wrew impatt 
pożittiv fuq it-titjib tal-prospetti ta’ impjieg tal-parteċipanti. Dawn jistgħu jservu bħala 
l-ewwel pass neċessarju biex tiġi identifikata offerta ta’ impjieg xierqa, jew inkella biex 
tiżdied l-impjegabbiltà tal-individwi (il-paragrafi 82–86). 

 Rakkomandazzjoni 2 

Tittejjeb l-effettività tal-inċentivi ta’ reklutaġġ iffinanzjati mill-UE 
għaż-żgħażagħ u jitnaqqas ir-riskju ta’ deadweight 

Jenħtieġ li l-Kummissjoni tikkomunika mal-Istati Membri li jużaw inċentivi ta’ reklutaġġ 
iffinanzjati mill-UE biex jappoġġaw l-impjieg taż-żgħażagħ, biex tenfasizza li l-fokus 
u l-objettivi ta’ dawn il-miżuri jenħtieġ li jkunu definiti b’mod ċar u mmirati tajjeb, 
u mmirati lejn il-ksib ta’ integrazzjoni dejjiema taż-żgħażagħ fis-suq tax-xogħol 
u t-tnaqqis tar-riskju ta’ deadweight. 

Dan l-impenn jista’, pereżempju, jinvolvi l-ġbir, l-analiżi u d-disseminazzjoni ta’ 
informazzjoni rilevanti bħala l-aħjar prattika, u jkopri l-aspetti li ġejjin: 

o kif l-inċentivi għar-reklutaġġ jistgħu jkunu marbuta ma’ taħriġ fuq il-post 
tax-xogħol li jżid l-impjegabbiltà futura taż-żgħażagħ u jnaqqas id-diskrepanza 
fil-ħiliet; 

o kif l-inċentivi għar-reklutaġġ jistgħu jiġu ffukati fuq individwi li jsibu ruħhom 
f’diffikultà akbar biex jiksbu impjieg, eż. permezz ta’ kriterji speċifiċi ta’ eliġibbiltà 
jew livelli differenti ta’ appoġġ; 

o liema mekkaniżmi jistgħu jiġu stabbiliti biex iħeġġu lill-impjegaturi jżidu l-impjiegi 
netti u jżommu lill-ħaddiema wara li jiskadi s-sussidju. 

Data mmirata għall-implimentazzjoni: tmiem l-2027 

18 Iż-żgħażagħ barra mill-edukazzjoni, impjieg jew taħriġ (NEETs) jinkludu kemm persuni 
qiegħda kif ukoll individwi inattivi (ara l-Kaxxa 1 fl-Anness I). In-NEETs inattivi tipikament 
jiffaċċjaw ostakli istituzzjonali biex jidħlu fis-suq tax-xogħol, u dan jindika li l-isfidi tagħhom 
imorru lil hinn mill-politiki tas-suq tax-xogħol biss. Matul il-perjodu 2014–2020, ir-rata NEET 
naqset fl-UE, u l-istess għamel l-għadd assolut kemm ta’ żgħażagħ qiegħda kif ukoll ta’ 
żgħażagħ NEETs inattivi. Madankollu, l-għadd ta’ NEETs inattivi niżel ħafna inqas mill-għadd 
ta’ NEETs mingħajr qiegħda (b’16 % kontra 50 %). Meta wieħed iħares lejn it-tliet Stati 
Membri li awditjajna, l-għadd ta’ NEETs inattivi fil-fatt żdied fil-Ġermanja u fi Spanja. B’mod 
ġenerali, il-kompożizzjoni tal-popolazzjoni NEET fl-UE nbidlet bil-bosta u issa tikkonsisti 
fil-biċċa l-kbira minn żgħażagħ inattivi, li wrew li mhux faċli tilħaqhom (il-paragrafi 87–91). 

19 Dan jindika li ż-żgħażagħ inattivi jibqgħu grupp fil-mira li diffiċli jiġi indirizzat. Fit-tliet Stati 
Membri li awditjajna, l-evalwaturi u l-partijiet ikkonċernati enfasizzaw li huma meħtieġa 
attivitajiet ta’ sensibilizzazzjoni adegwati biex jintlaħqu l-gruppi l-aktar vulnerabbli 
u żvantaġġati. Fil-qafas leġiżlattiv tal-koeżjoni għall-perjodu 2021–2027, il-Kummissjoni 
introduċiet dispożizzjonijiet speċifiċi li jirrikjedu li l-Istati Membri jistabbilixxu strateġiji ta’ 
sensibilizzazzjoni mmirati għaż-żgħażagħ. Madankollu, għadu kmieni wisq biex jiġi konkluż 
jekk dawn id-dispożizzjonijiet tawx riżultati apprezzabbli (il-paragrafi 92–95). 

 Rakkomandazzjoni 3 

Jingħata appoġġ aktar immirat liż-żgħażagħ inattivi taħt il-politika ta’ 
koeżjoni 

Jenħtieġ li l-Kummissjoni: 

(a) fil-perjodu ta’ programmazzjoni attwali, tipprovdi aktar appoġġ lill-Istati Membri 
fl-isforzi tagħhom biex jidentifikaw aħjar liż-żgħażagħ inattivi u jrawmu 
l-parteċipazzjoni tagħhom f’miżuri ffinanzjati mill-UE, u b’hekk tiffaċilita 
l-integrazzjoni tagħhom fis-suq tax-xogħol; 

(b) bħala parti mill-evalwazzjoni ex post tal-FSE+, u abbażi wkoll tal-evalwazzjonijiet 
imwettqa mill-Istati Membri, tivvaluta jekk ix-xogħol biex jintlaħqu n-nies 
implimentat mill-Istati Membri fil-perjodu ta’ programmazzjoni 2021–2027 ikunx 
irnexxa; u 

(c) abbażi ta’ din il-valutazzjoni, tiġbor, tanalizza u xxerred eżempji tal-aħjar prattika 
biex tappoġġa lill-Istati Membri fit-titjib tal-miżuri relatati tagħhom. 

Data mmirata għall-implimentazzjoni: (a) tmiem l-2027; (b) u (c) tmiem l-2031 

02 
Il-Kummissjoni appoġġat lill-Istati Membri 
permezz ta’ strateġiji u finanzjament mifruxin 
mal-UE kollha, iżda twettaq biss monitoraġġ 
limitat tal-effetti għal żmien twil 

Il-Kummissjoni użat għodod ta’ politika u leġiżlattivi biex tgħin 
lill-Istati Membri jindirizzaw il-qgħad fost iż-żgħażagħ 

20 L-impjiegi u l-politika soċjali huma primarjament ir-responsabbiltà tal-Istati Membri. Ir-rwol 
tal-Kummissjoni, fi ħdan l-ambitu stabbilit mit-Trattati2 u l-Istrateġija Ewropea dwar 
l-Impjiegi, huwa li tipproponi prijoritajiet ta’ politika, toffri gwida mfassla apposta u tara li 
żgur ikun hemm koordinazzjoni fl-oqsma tal-impjiegi u l-inklużjoni soċjali, inkluż 
għaż-żgħażagħ. Fil-proċess tas-Semestru Ewropew, il-Kummissjoni hija responsabbli milli 
tkopri problemi marbuta mal-qgħad fost iż-żgħażagħ, tagħti rendikont dwar dan fir-rapporti 
tal-pajjiżi u tipproponi rakkomandazzjonijiet speċifiċi għall-pajjiż. 

 
2 L-Artikolu 3(3) tat-Trattat dwar l-Unjoni Ewropea, u l-Artikoli 9 u 145–161 tat-Trattat dwar 

il-Funzjonament tal-Unjoni Ewropea. 

Ħarsa aktar mill-qrib 
lejn l-osservazzjonijiet tagħna 

https://eur-lex.europa.eu/legal-content/MT/TXT/HTML/?uri=LEGISSUM:european_employment_strategy
https://eur-lex.europa.eu/legal-content/MT/TXT/HTML/?uri=LEGISSUM:european_employment_strategy
https://eur-lex.europa.eu/legal-content/MT/TXT/?uri=CELEX%3A12016M%2FTXT
https://eur-lex.europa.eu/legal-content/MT/TXT/?uri=celex%3A12016ME%2FTXT
https://eur-lex.europa.eu/legal-content/MT/TXT/?uri=celex%3A12016ME%2FTXT

21 Irrieżaminajna l-attivitajiet tal-Kummissjoni fil-qasam tal-qgħad fost iż-żgħażagħ mill-2012 
’il hawn. Bdejna mit-tnedija ta’ pakkett ta’ miżuri dwar l-impjieg taż-żgħażagħ dik is-sena, li 
ġie segwit fl-2013 mill-ħolqien ta’ inizjattiva speċifika (il-Garanzija għaż-Żgħażagħ) 
u għodda ġdida ta’ finanzjament (l-Inizjattiva favur l-Impjieg taż-Żgħażagħ — YEI). 
Il-Figura 3 tipprovdi stampa ġenerali tal-inizjattivi u l-istrumenti ta’ finanzjament tal-UE li 
ġew stabbiliti mill-2012 sal-2024 biex jiġi indirizzat il-qgħad fost iż-żgħażagħ. Aħna 
nippreżentaw aktar dettalji dwar l-użu tal-istrumenti ta’ finanzjament mill-UE 
fil-paragrafi 26–46. 

Figura 3 | Inizjattivi u għodod ta’ finanzjament tal-UE li ġew stabbiliti biex 
jiġi indirizzat il-qgħad fost iż-żgħażagħ, 2012–2024 

 
Sors: il-QEA. 

Pakkett 
għall-impjieg taż-żgħażagħ

Rakkomandazzjoni
tal-Kunsill dwar
il-Garanzija 
għaż-Żgħażagħ

Rakkomandazzjoni 
tal-Kunsill dwar 

imsaħħa

Appoġġ 
għall-Impjieg taż-Żgħażagħ

Fond Soċjali 

22 L-inizjattivi politiċi u strateġiċi differenti tal-UE żviluppaw biex jirriflettu ħtiġijiet li qed 
jinbidlu. Il-Garanzija għaż-Żgħażagħ, li kienet introdotta minn rakkomandazzjoni tal-Kunsill 
fl-2013, sawret il-politiki dwar l-impjieg taż-żgħażagħ fil-livell tal-UE u dak nazzjonali. 
Fl-2020, biex ittaffi l-impatt negattiv tal-pandemija tal-COVID-19 fuq iż-żgħażagħ, 
il-Kummissjoni adottat il-pakkett ta’ Appoġġ għall-Impjieg taż-Żgħażagħ3, li kien jinkludi 
proposta għal Garanzija għaż-Żgħażagħ imsaħħa (il-Kaxxa 1). 

 
3 COM/2020/276. 

https://eur-lex.europa.eu/LexUriServ/LexUriServ.do?uri=OJ%3AC%3A2013%3A120%3A0001%3A0006%3AMT%3APDF
https://eur-lex.europa.eu/legal-content/MT/TXT/?uri=uriserv%3AOJ.C_.2020.372.01.0001.01.MLT&toc=OJ%3AC%3A2020%3A372%3ATOC
https://eur-lex.europa.eu/legal-content/MT/TXT/?uri=celex%3A52020DC0276

Kaxxa 1 

Il-Garanzija għaż-Żgħażagħ fil-forma oriġinali u fil-forma msaħħa tagħha 

Il-Garanzija għaż-Żgħażagħ kienet inizjattiva tal-UE tal-2013 biex tindirizza l-qgħad 
u l-inattività fost iż-żgħażagħ u tara li, fi żmien 4 xhur mindu jsiru qiegħda jew jitilqu 
mill-edukazzjoni formali, iż-żgħażagħ taħt il-25 sena żgur jirċievu waħda minn dawn li 
ġejjin: 

o offerta ta’ impjieg ta’ kwalità tajba; 

o edukazzjoni kontinwa; 

o apprendistat; 

o traineeship. 

Il-karatteristiċi ewlenin kienu jinkludu l-promozzjoni ta’ opportunitajiet li jistgħu 
jwasslu għal integrazzjoni dejjiema taż-żgħażagħ fis-suq tax-xogħol. 

Il-Garanzija għaż-Żgħażagħ imsaħħa tal-2020 hija verżjoni aġġornata tal-inizjattiva 
oriġinali, li hija ssostitwiet. Hija tressqet bħala parti mill-isforzi kontinwi 
tal-Kummissjoni biex tiġġieled il-qgħad fost iż-żgħażagħ, b’mod partikolari l-isfidi li 
jirriżultaw mill-pandemija tal-COVID-19 u kundizzjonijiet ekonomiċi li qed jinbidlu. 
Kellha l-għan li tipprovdi appoġġ aktar komprensiv u adattabbli, li jqabbel liż-żgħażagħ 
ma’ opportunitajiet li jallinjaw mal-ħtiġijiet attwali u futuri tas-suq tax-xogħol. Hija 
estendiet il-Garanzija għaż-Żgħażagħ għal dawk ta’ bejn il-15-il sena u d-29 sena 
u kellha l-għan li żżid ix-xogħol biex jintlaħqu żgħażagħ vulnerabbli. 

23 Mill-2014 ’il hawn, l-Istati Membri implimentaw il-Garanzija għaż-Żgħażagħ abbażi ta’ 
pjanijiet ta’ implimentazzjoni tal-Garanzija għaż-Żgħażagħ nazzjonali. Il-pjanijiet 
identifikaw il-miżuri li huma meħtieġa għall-implimentazzjoni tar-riformi fl-impjieg 
għaż-żgħażagħ u spjegaw fid-dettalji kif se jiġu ffinanzjati l-attivitajiet relatati. Dan ġab 
approċċ aktar strutturat biex jiġi indirizzat il-qgħad fost iż-żgħażagħ. B’riżultat ta’ dan, 
il-biċċa l-kbira mis-servizzi pubbliċi tal-impjiegi tejbu u espandew is-servizzi tagħhom 
għaż-żgħażagħ, u ħadu f’idejhom firxa usa’ ta’ responsabbiltajiet fil-ġestjoni, 
il-koordinazzjoni u l-forniment dirett ta’ servizzi għall-Garanzija għaż-Żgħażagħ4. Barra minn 
hekk, l-Istati Membri ntalbu jinnominaw koordinaturi nazzjonali tal-Garanzija 
għaż-Żgħażagħ. 

 
4 Ara n-Network Ewropew tas-Servizzi Pubbliċi tal-Impjiegi, 2021 PES Capacity Questionnaire 

Part II: Monitoring of PES support of the reinforced Youth Guarantee. 

https://op.europa.eu/en/publication-detail/-/publication/9ac6e4b5-4695-11ec-89db-01aa75ed71a1/language-en
https://op.europa.eu/en/publication-detail/-/publication/9ac6e4b5-4695-11ec-89db-01aa75ed71a1/language-en
https://op.europa.eu/en/publication-detail/-/publication/9ac6e4b5-4695-11ec-89db-01aa75ed71a1/language-en

24 Il-Kummissjoni użat il-proċess tas-Semestru Ewropew b’mod konsistenti, biex tenfasizza 
l-ħtieġa li l-Istati Membri, b’mod partikolari dawk b’rata għolja ta’ qgħad fost iż-żgħażagħ, 
jiffukaw fuq iż-żgħażagħ u jinvestu fihom. Ħafna rapporti tal-pajjiżi li ġew prodotti 
għas-Semestru Ewropew jirrikonoxxu li ż-żgħażagħ għadhom jiffaċċjaw sfidi konsiderevoli 
fis-suq tax-xogħol. Dan huwa rifless fir-rapporti tal-pajjiżi tal-2025 għal Spanja u l-Italja, 
minkejja l-progress sostanzjali li għamlu ż-żewġ Stati Membri fuq il-biċċa l-kbira 
mill-indikaturi tal-impjieg taż-żgħażagħ. Is-sitwazzjoni fil-Ġermanja hija aħjar. Ir-rata ta’ 
qgħad fost iż-żgħażagħ u s-sehem ta’ żgħażagħ ikklassifikati bħala barra mill-edukazzjoni, 
impjieg jew taħriġ (NEETs) jinsabu taħt il-medja tal-UE. 

25 Bħala parti mill-appoġġ u r-rwoli abilitanti tagħha, il-Kummissjoni: stabbiliet id-direzzjoni 
strateġika ġenerali għall-impjiegi taż-żgħażagħ u l-politika soċjali tal-UE, għenet biex 
tinġibed l-attenzjoni għall-qgħad fost iż-żgħażagħ permezz tal-proċess annwali 
tas-Semestru Ewropew, u ħeġġet lill-Istati Membri jiffukaw fuq l-indirizzar tiegħu. 

Sorsi differenti ta’ finanzjament mill-UE appoġġaw l-isforzi 
tal-Istati Membri biex jintegraw liż-żgħażagħ fis-suq 
tax-xogħol 

26 It-Trattati jistabbilixxu finanzjament immirat lejn it-titjib tal-opportunitajiet ta’ impjieg 
għall-ħaddiema u jafdaw l-amministrazzjoni tiegħu lill-Kummissjoni5. L-Istati Membri huma 
responsabbli milli jippjanaw kif se jintużaw il-fondi tal-UE tal-politika ta’ koeżjoni; 
il-Kummissjoni, billi fl-aħħar mill-aħħar hija responsabbli mill-użu tajjeb tal-baġit tal-UE, 
jenħtieġ li tissorvelja dan il-proċess b’mod xieraq biex tara li żgur isir infiq effettiv 
u effiċjenti. 

27 Aħna eżaminajna l-appoġġ li ngħata taħt il-politika ta’ koeżjoni għall-integrazzjoni 
sostenibbli taż-żgħażagħ fis-suq tax-xogħol. Analizzajna għodod differenti ta’ finanzjament 
mill-UE taħt il-politika ta’ koeżjoni kif ukoll għadd ta’ programmi magħżula, sabiex nisiltu 
konklużjonijiet dwar l-appoġġ li l-Kummissjoni tat għall-isforzi li għamlu l-Istati Membri biex 
jintegraw liż-żgħażagħ fis-suq tax-xogħol. 

 
5 L-Artikoli 162–164 tat-Trattat dwar il-Funzjonament tal-Unjoni Ewropea. 

https://economy-finance.ec.europa.eu/document/download/a712afe4-d94e-4333-8333-e8bc1ab63f1e_en?filename=ES_CR_SWD_2025_209_1_EN_autre_document_travail_service_part1_v4.pdf
https://economy-finance.ec.europa.eu/document/download/b1061802-4b9c-4ecb-9a38-d6fa9d7ef64d_en?filename=IT_CR_SWD_2025_212_1_EN_autre_document_travail_service_part1_v3.pdf
https://economy-finance.ec.europa.eu/document/download/d222ded3-4a1f-46ea-9afc-f3f3bfeee772_en?filename=DE_CR_SWD_2025_205_1_EN_autre_document_travail_service_part1_v4.pdf
https://eur-lex.europa.eu/legal-content/MT/TXT/?uri=celex%3A12016ME%2FTXT

28 Sibna li diversi fondi taħt il-politika ta’ koeżjoni kienu kkontribwew għall-miżuri tal-Istati 
Membri biex jindirizzaw il-qgħad fost iż-żgħażagħ. L-għodod prinċipali matul 
il-perjodu 2014–2020 kienu l-Fond Soċjali Ewropew (FSE)6 u, għall-20 Stat Membru li 
kellhom rati ta’ qgħad fost iż-żgħażagħ ogħla minn 25 %, l-Inizjattiva favur l-Impjieg 
taż-Żgħażagħ (YEI)7. Minbarra l-appoġġ tal-FSE u miżuri nazzjonali ffukati fuq il-qgħad fost 
iż-żgħażagħ, kien hemm ukoll il-YEI. Din appoġġat biss liż-żgħażagħ li ġew ikklassifikati bħala 
NEETs. 

29 Bejn l-2021 u l-2023, l-Istati Membri setgħu jissupplimentaw ir-riżorsi li kienu qed jużaw 
biex jgħinu liż-żgħażagħ b’finanzjament addizzjonali tal-UE mill-inizjattiva8 Assistenza 
fl-Irkupru għall-Koeżjoni u għat-Territorji tal-Ewropa (REACT-EU). 

30 Barra minn hekk, il-Fond Soċjali Ewropew Plus (FSE+) għall-perjodu 2021–2027 kien 
jirrikjedi li l-Istati Membri jallokaw ammont xieraq mir-riżorsi tagħhom għal miżuri mmirati 
u riformi strutturali biex jappoġġaw l-impjieg taż-żgħażagħ (b’mod partikolari meta 
jimplimentaw skemi taħt il-Garanzija għaż-Żgħażagħ)9. 

31 L-Istati Membri jżommu diskrezzjoni fil-mod kif jallokaw ir-riżorsi tal-politika ta’ koeżjoni lil 
miżuri speċifiċi fost il-prijoritajiet u l-objettivi, inklużi dawk li jindirizzaw il-qgħad fost 
iż-żgħażagħ. Suġġett għar-rekwiżit minimu ta’ konċentrazzjoni tematika għall-FSE+ 
(il-paragrafu 41), il-finanzjament allokat għal miżuri relatati maż-żgħażagħ jirrifletti 
primarjament għażliet ta’ politika nazzjonali jew sottonazzjonali, flimkien 
mal-kundizzjonijiet tas-suq tax-xogħol fiż-żmien tal-allokazzjoni, id-daqs tal-popolazzjoni 
taż-żgħażagħ, u l-ammont ġenerali allokat lil kull Stat Membru. 

 
6 Ir-Regolament (UE) 1304/2013. 

7 Ibid, il-Kapitolu IV, l-Artikolu 16. 

8 Ir-Regolament (UE) 2020/2221. 

9 Ir-Regolament (UE) 2021/1057, l-Artikolu 7(6). 

https://eur-lex.europa.eu/legal-content/MT/ALL/?uri=CELEX%3A32013R1304
https://eur-lex.europa.eu/legal-content/MT/TXT/?uri=CELEX%3A32020R2221
https://eur-lex.europa.eu/eli/reg/2021/1057/oj

32 Il-finanzjament speċifikament għall-appoġġ tal-impjieg taż-żgħażagħ kien allokat 
permezz ta’ prijorità ta’ investiment fil-perjodu 2014–2020 u prijorità ddedikata 
fil-perjodu 2021−202710. Il-finanzjament jista’ jiġi ttraċċat ukoll permezz ta’ “kodiċi ta’ 
intervent” speċifiku (103 – integrazzjoni sostenibbli fis-suq tax-xogħol ta’ żgħażagħ)11 
fl-2014–2020 u “qasam ta intervent” simili (136 – appoġġ speċifiku għall-impjieg 
taż-żgħażagħ u għall-integrazzjoni soċjoekonomika taż-żgħażagħ)12 fil-perjodu 2021–2027. 
Il-finanzjament taħt kodiċijiet u oqsma oħra ta’ intervent jista’ jappoġġa wkoll l-impjieg 
taż-żgħażagħ, għalkemm indirettament jew mingħajr fokus esklużiv fuq dan il-grupp 
fil-mira. 

33 Għall-FSE (inklużi s-supplimenti ta’ REACT-EU) jew għall-YEI, bl-użu tal-kodiċijiet ta’ 
intervent magħżula bħala l-bażi tal-kalkolu tagħna, l-Istati Membri kienu allokaw 
finanzjament totali mill-UE ta’ EUR 14.2-il biljun taħt il-kodiċi ta’ intervent 103 (il-Figura 4, 
u t-Tabella 1 tal-Anness I). L-Italja (bi EUR 3.9 biljun) u Spanja (bi EUR 3.4 biljun) kienu 
l-Istati Membri bl-akbar sehem. Għall-FSE+, il-finanzjament totali mill-UE ppjanat taħt 
il-qasam ta’ intervent 136 kien ta’ EUR 10.6 biljun. Għal darb’oħra l-Italja (bi EUR 2.7 biljun) 
u Spanja (b’EUR 1.9 biljun) kienu ż-żewġ Stati Membri bl-ogħla allokazzjoni taħt dan 
il-qasam ta’ intervent. Fil-perjodu 2021–2027, 6 Stati Membri ddeċidew ukoll li jallokaw 
finanzjament mill-JTF għall-qasam ta’ intervent 136, għal ammont totali ta’ EUR 82 miljun. 
Għaż-żewġ perjodi ta’ programmazzjoni f’daqqa, l-allokazzjonijiet ammontaw għal total ta’ 
EUR 24.9 biljun. 

 
10 Ir-Regolament (UE) 1304/2013, l-Artikolu 3(1)(a)(ii) u r-Regolament (UE) 2021/1057, 

l-Artikolu 11. 

11 Ir-Regolament ta’ Implimentazzjoni tal-Kummissjoni (UE) 215/2014, l-Anness I. 

12 Ir-Regolament (UE) 2021/1060, l-Anness I. 

https://eur-lex.europa.eu/legal-content/MT/TXT/PDF/?uri=CELEX:32013R1304
https://eur-lex.europa.eu/eli/reg/2021/1057/oj
https://eur-lex.europa.eu/legal-content/MT/TXT/HTML/?uri=CELEX:32014R0215
https://eur-lex.europa.eu/legal-content/MT/TXT/?uri=CELEX%3A32021R1060

Figura 4 | Ammonti allokati mill-FSE, YEI, REACT-EU, FSE+ u JTF għall-kodiċi 
ta’ intervent 103 u l-qasam ta’ intervent 136 

 
Noti: id-Danimarka u l-Awstrija ma ppjanaw l-ebda finanzjament taħt il-kodiċi ta’ intervent 103 u l-qasam ta’ 
intervent 136. Ammonti tal-UE jidhru mingħajr kofinanzjament mill-Istati Membri. Id-data 
għall-perjodu 2014–2020 teskludi lir-Renju Unit. 

Sors: il-QEA, abbażi ta’ data estratta mill-pjattaforma tad-data miftuħa dwar il-koeżjoni fl-10.2.2026 u l-SFC. 

Fil-perjodu 2014–2020, programmi operazzjonali ddedikati saħħew il-fokus 
fuq l-indirizzar tal-qgħad fost iż-żgħażagħ 

34 Il-programmi operazzjonali għall-FSE jew il-YEI maqbula bejn il-Kummissjoni u l-Istati 
Membri pprovdew approċċi strateġiċi f’termini ta’ miżuri li għandhom jiġu appoġġati 
u l-allokazzjoni ġenerali ta’ finanzjament biex jiġi indirizzat il-qgħad fost iż-żgħażagħ. 

35 Għall-perjodu 2014–2020, programmi ddedikati li jindirizzaw l-impjieg taż-żgħażagħ — bħal 
Empleo juvenil fi Spanja u Iniziativa Occupazione Giovani fl-Italja — għenu lill-awtoritajiet 
nazzjonali jikkoordinaw aħjar l-azzjoni fil-livell nazzjonali, li tinvolvi miżuri speċifiċi 
u monitoraġġ taż-żgħażagħ. Dan ma kienx il-każ f’perjodi ta’ programmazzjoni preċedenti. 

36 Ħames Stati Membri (id-Danimarka, l-Estonja, in-Netherlands, l-Awstrija u l-Finlandja) ma 
ppjanawx finanzjament mill-FSE u mill-YEI taħt il-kodiċi ta’ intervent għall-impjieg 
taż-żgħażagħ (103). Fil-fatt, l-ebda wieħed minn dawn l-Istati Membri ma kien suġġett għal 
sfidi kbar jew irċieva rakkomandazzjonijiet speċifiċi għall-pajjiż relatati ma’ dan il-qasam ta’ 
politika13 fiż-żmien meta ġew allokati l-fondi. Kien biss fi snin aktar reċenti li s-sitwazzjoni 
tal-qgħad fost iż-żgħażagħ marret għall-agħar f’uħud minn dawn l-Istati Membri (ara l-Joint 
Employment Report  l-aktar reċenti). 

REACT-EU pprovdiet finanzjament addizzjonali biex jiġu impjegati 
ż-żgħażagħ jew biex iżżommhom f’impjieg 

37 Fl-2020, permezz ta’ REACT-EU saru disponibbli riżorsi addizzjonali biex jiġi indirizzat 
l-impatt tal-pandemija tal-COVID-19. Proporzjon sinifikanti (23 %) tar-riżorsi ta’ REACT-EU 
kien dirett lejn l-appoġġ għall-impjiegi14. Dawn ir-riżorsi ntużaw primarjament biex: 
jappoġġaw iż-żamma tal-ħaddiema, inklużi ż-żgħażagħ, f’impjiegi, anke permezz ta’ skemi 
ta’ xogħol b’ħinijiet iqsar; il-ħolqien ta’ impjiegi għal persuni f’sitwazzjonijiet vulnerabbli; 
u miżuri speċifiċi għall-impjieg taż-żgħażagħ. 

38 L-ammont ta’ finanzjament mir-REACT-EU li ġie allokat mill-Istati Membri biex jappoġġaw 
l-integrazzjoni sostenibbli taż-żgħażagħ fis-suq tax-xogħol (taħt il-kodiċi ta’ intervent 103) 
ammonta għal EUR 1.5 biljun. Sibna li erba’ Stati Membri biss allokaw finanzjament taħt 
dan il-kodiċi ta’ intervent: l-Italja (EUR 1.23 biljun), Spanja (EUR 193 miljun), il-Ġermanja 
(EUR 47 miljun) u Franza (EUR 33 miljun) (ara l-eżempji fil-Kaxxa 2). 

 
13 SWD(2020) 216, pp. 14–16. 

14 Ir-Rapport Speċjali 02/2023. 

https://employment-social-affairs.ec.europa.eu/document/download/bd5fbe1e-826f-4f06-84b1-3734454984b4_en?filename=COM_2025_958_1_EN.pdf
https://employment-social-affairs.ec.europa.eu/document/download/bd5fbe1e-826f-4f06-84b1-3734454984b4_en?filename=COM_2025_958_1_EN.pdf
https://ec.europa.eu/social/main.jsp?langId=mt&catId=89&newsId=9793&furtherNews=yes
https://www.eca.europa.eu/Lists/ECADocuments/SR23_02/SR_Covid_II-ReACT_EU_MT.pdf

Kaxxa 2 

Miżuri taħt REACT-EU li jindirizzaw il-qgħad fost iż-żgħażagħ 
fil-Ġermanja, Spanja u l-Italja 

Fil-Ġermanja, ir-Rheinland-Pfalz alloka EUR 26 miljun mill-finanzjament taħt REACT-EU 
għall-programm operazzjonali tiegħu tal-FSE, li minnhom EUR 5.8 miljun kienu 
speċifikament ippjanati għall-impjieg taż-żgħażagħ. Aħna awditjajna miżura (Jump) 
immirata lejn żgħażagħ li kellhom bżonn assistenza fit-tranżizzjoni mill-iskola 
għax-xogħol. Hija għenet lil dawk li ffaċċjaw sfidi biex isibu apprendistat jew impjieg, 
billi pprovditilhom servizzi bħal konsulenza, taħriġ fil-ħiliet personali, u appoġġ 
għall-kollokament f’impjieg. 

Fl-2021, Spanja allokat EUR 0.7 biljun mill-finanzjament taħt REACT-EU għal programm 
operazzjonali tal-FSE 2014–2020 għall-Katalonja — ammont li qabeż l-appoġġ tal-FSE 
u tal-YEI riċevut mill-Katalonja għall-perjodu 2014–2020 kollu — biex tappoġġa 
l-irkupru mill-kriżi fil-kuntest tal-pandemija tal-COVID-19 u l-konsegwenzi soċjali 
tagħha. Is-servizz pubbliku tal-impjiegi tal-Katalonja mexxa proġett li appoġġa 
speċifikament l-impjieg taż-żgħażagħ (Ayudas a la contratación para jóvenes, 
EUR 125 miljun). Dan billi ta sussidju lill-impjegaturi li kienu qed joffru kuntratti ta’ 
impjieg full-time lil nies taħt it-30 sena. L-appoġġ ingħata irrispettivament mit-tip ta’ 
kuntratt, dment li dam minn tal-inqas sena. 

Fl-2021, l-Italja allokat EUR 4.5 biljun mill-finanzjament taħt REACT-EU — aktar tard 
dan żdied għal EUR 6 biljun — lill-programm operazzjonali nazzjonali tagħha “Impjiegi” 
(Sistemi di politiche attive per l’occupazione), iddedikat għat-tisħiħ tal-politiki attivi 
tas-suq tax-xogħol, it-titjib tal-impjegabbiltà, u t-tnaqqis tal-qgħad, speċjalment 
f’reġjuni inqas żviluppati. Fost il-miżuri kien hemm Esonero giovani under 36, li ġie 
introdott speċifikament biex jappoġġa l-impjieg taż-żgħażagħ permezz ta’ inċentivi 
għar-reklutaġġ, b’allokazzjoni inizjali ta’ EUR 200 miljun għall-2021, li żdiedet għal 
EUR 1.2 biljun fis-snin sussegwenti. 

39 L-Istati Membri setgħu jużaw il-finanzjament mir-REACT-EU biex jappoġġaw mhux biss 
lin-NEETs, iżda liż-żgħażagħ b’mod ġenerali, bħala rispons għas-sitwazzjoni speċifika tas-suq 
tax-xogħol matul il-pandemija tal-COVID-19. 

40 L-awtoritajiet nazzjonali li intervistajna fil-Ġermanja, fi Spanja u fl-Italja qiesu 
d-disponibbiltà f’waqtha ta’ REACT-EU kif ukoll ir-rata għolja ta’ kofinanzjament (l-ammont 
ta’ finanzjament mill-UE flimkien mar-riżorsi nazzjonali) bħala elementi pożittivi. 
Ir-REACT-EU qassmet riżorsi addizzjonali lill-Istati Membri kollha biex jintużaw sal-2023; 
fil-fatt ipprovdiet “pont ta’ finanzjament” bejn il-perjodi tal-2014-2020 u tal-2021-2027. 
Madankollu, id-disponibbiltà ta’ dan il-finanzjament addizzjonali kienet tfisser li ddewmet 
l-implimentazzjoni ta’ miżuri li jsegwu objettivi simili taħt l-FSE+ (il-paragrafu 45). 

L-indirizzar tal-qgħad fost iż-żgħażagħ għadu objettiv ewlieni 
tal-FSE+ 2021−2027, iżda l-implimentazzjoni ddewmet 

41 Il-perjodu 2021–2027 introduċa “konċentrazzjoni tematika” fir-Regolament FSE+15, jiġifieri 
l-prijoritizzazzjoni ta’ miżuri li jindirizzaw ċerti sfidi. Fir-rigward tal-qgħad fost iż-żgħażagħ, 
fl-Istati Membri fejn l-għadd ta’ NEETs kien ogħla mill-medja tal-UE bejn l-2017 u l-2019, 
12.5 % tal-FSE+ jenħtieġ li jintefaq fuq azzjonijiet immirati u riformi strutturali li jappoġġaw 
l-impjieg taż-żgħażagħ, l-edukazzjoni u t-taħriġ vokazzjonali16. 

42 Mit-tliet Stati Membri li eżaminajna fid-dettall għal dan l-awditu, Spanja u l-Italja kien 
jeħtiġilhom jikkonformaw mal-konċentrazzjoni tematika minima ta’ 12.5 %, filwaqt li 
l-Ġermanja ma kellhiex għalfejn minħabba li l-għadd ta’ NEETs fil-popolazzjoni tagħha kien 
taħt il-medja tal-UE. Il-Figura 5 turi l-allokazzjonijiet korrispondenti tal-FSE+ għall-impjieg 
taż-żgħażagħ f’dawn it-tliet Stati Membri f’Diċembru 2025, skont id-data pprovduta 
mill-Kummissjoni. 

Figura 5 | Allokazzjonijiet FSE+ biex jappoġġaw l-impjieg taż-żgħażagħ 
fil-Ġermanja, Spanja u l-Italja f’Diċembru 2025 

 
Sors: il-QEA, abbażi ta’ data pprovduta mill-Kummissjoni. 

43 L-implimentazzjoni tal-programmi tal-politika ta’ koeżjoni 2021–2027 iffaċċjat sfidi li wasslu 
għal dewmien meta mqabbla ma’ perjodi ta’ programmazzjoni preċedenti17. Ir-riżorsi 
allokati lil proġetti magħżula għal finanzjament taħt il-qasam ta’ intervent 136 
fil-programmi FSE+ li awditjajna fi Spanja u l-Italja żdiedu bil-bosta fl-2025, iżda n-nefqa 
ddikjarata baqgħet lura (il-Figura 6). 

 
15 Ir-Regolament (UE) 2021/1057, l-Artikolu 7. 

16 Ibid., l-Artikolu 7(6) u l-Artikolu 11. 

17 COM(2025) 164, p. 2. 

Il-Ġermanja Spanja L-Italja

13.8 % 20.4 % 19.1 %

https://eur-lex.europa.eu/legal-content/MT/TXT/?uri=celex%3A32021R1057
https://employment-social-affairs.ec.europa.eu/document/download/69aa5ffa-0748-4eb0-9375-a458713c2ba0_en?filename=TBP_ESF%2B-amend_2025.pdf

Figura 6 | Valur tal-proġetti magħżula u n-nefqa ddikjarata 
fil-programmi FSE+ li ġew awditjati f’Diċembru 2024 u Diċembru 2025, 
meta mqabbla mal-ammonti ppjanati 

 
Nota: ammonti tal-UE (mingħajr kofinanzjament mill-Istati Membri) taħt il-qasam ta’ intervent 136. 

Sors: il-QEA, abbażi ta’ KPF u data pprovduta mill-Kummissjoni. 

44 L-implimentazzjoni tal-FSE+ bdiet aktar tard minħabba l-adozzjoni aktar bil-mod milli 
mistenni tal-qafas legali, il-ħtieġa li jiġu indirizzati kriżijiet suċċessivi, u l-prijorità mogħtija 
lill-implimentazzjoni tal-RRF, li għandha skadenza iqsar18. 

45 Kif ġie nnutat fir-rapport tal-2023 tagħna dwar l-adattament tar-regoli tal-politika ta’ 
koeżjoni biex jirrispondu għall-pandemija tal-COVID-19, l-UE rreaġiet minnufih. Ir-riżorsi 
ġodda sinifikanti introdotti b’REACT-EU ppermettew lill-Istati Membri jiffinanzjaw 
investimenti addizzjonali, iżda bi pressjoni akbar biex jintefqu, speċjalment minħabba 
l-perjodu ta’ żmien qasir ħafna għall-implimentazzjoni. Il-bidliet fil-qafas legali fissru 
programmazzjoni u xogħol amministrattiv addizzjonali għall-awtoritajiet maniġerjali, 
u kkontribwew għad-dewmien biex jibda l-finanzjament fil-perjodu 2021–2027. 

46 B’mod ġenerali, l-Istati Membri allokaw madwar EUR 10 biljun f’finanzjament mill-FSE+ 
għal appoġġ speċifiku għall-impjieg taż-żgħażagħ. Madankollu, l-implimentazzjoni ta’ dawn 
il-fondi saret aktar bil-mod milli mistenni fl-ewwel snin tal-perjodu. Minkejja li l-għażla ta’ 
proġetti fl-Istati Membri qabdet ritmu tajjeb bil-bosta, jibqa’ r-riskju li l-pressjoni biex 
il-finanzjament jintuża lejn tmiem il-perjodu ta’ programmazzjoni tista’ twassal biex jintuża 
b’mod inqas effettiv. 

 
18 COM(2025) 163. 

Diċembru 2024 Diċembru 2025

(ammonti f’miljun EUR) Ammonti ppjanati fil-
programm operazzjonali

Valur tal-proġetti 
magħżula 

Nefqa 
ddikjarata

Valur tal-proġetti 
magħżula

Nefqa 
ddikjarata

FSE+ Nordrhein-Westfalen 178.5 112.8 8.4 173.7 27.7

FSE+ Rheinland-Pfalz 18.0 9.9 7.8 10.3 8.7

FSE+ Empleo Juvenil 924.5 542.0 – 851.9 150.2

PN Giovani Donne e Lavoro 1 394.4 27.5 – 1 328.9 140.4

https://op.europa.eu/webpub/eca/special-reports/CRII-2-2023/mt/index.html
https://eur-lex.europa.eu/legal-content/MT/TXT/?uri=celex%3A52025DC0163

Il-Kummissjoni ma għandhiex informazzjoni dwar l-effetti 
għal żmien twil tal-miżuri ffinanzjati mill-UE li jappoġġaw 
l-impjieg taż-żgħażagħ 

47 Il-Kummissjoni tieħu ħsieb timmonitorja kif l-Istati Membri jkunu implimentaw il-fondi 
tal-politika ta’ koeżjoni tal-UE biex jappoġġaw l-impjieg taż-żgħażagħ. Dan sabiex tkejjel 
l-effettività tagħhom u tieħu deċiżjonijiet infurmati dwar inizjattivi futuri. Aħna vverifikajna 
kif il-Kummissjoni twettaq dan il-monitoraġġ, inklużi l-indikaturi li sserraħ fuqhom. 

48 Sabiex ir-riżultati tal-miżuri li jappoġġaw liż-żgħażagħ jiġu vvalutati separatament 
mill-persuni l-oħra kollha li qed ifittxu impjieg, jenħtieġ li l-informazzjoni tinġabar u tiġi 
rrappurtata skont il-grupp ta’ età. Fil-prattika, apparti miżuri ddedikati għaż-żgħażagħ, 
hemm miżuri miftuħa għall-gruppi tal-etajiet kollha, li għalihom id-data dwar ir-riżultati 
mhijiex diżaggregata skont il-grupp ta’ età. Dan ifisser li mhijiex disponibbli informazzjoni 
kompleta dwar ir-riżultati speċifiċi għaż-żgħażagħ. 

49 Barra minn hekk, għall-FSE+ ma hemm l-ebda indikatur komuni tar-riżultati fuq medda 
itwal ta’ żmien, li jkun jipprovdi feedback dwar jekk il-miżuri mmirati lejn l-impjieg 
taż-żgħażagħ għandhomx effetti dejjiema. L-indikaturi tar-riżultati fuq medda itwal ta’ 
żmien jirrappurtaw biss dwar is-sitwazzjoni tal-impjiegi wara 6 xhur. Ma hemm l-ebda 
indikatur komuni tar-riżultati disponibbli għall-monitoraġġ tal-finanzjament tal-FSE + lil hinn 
minn 6 xhur, bħal 12 jew 18-il xahar wara l-appoġġ. Jeżistu indikaturi tar-riżultat għal żmien 
twil lil hinn minn 6 xhur taħt il-qafas għall-monitoraġġ tal-implimentazzjoni tal-Garanzija 
għaż-Żgħażagħ, iżda dan huwa separat mill-qafas tal-FSE+ u jkopri wħud, iżda mhux 
il-miżuri kollha tal-FSE+ għall-impjieg taż-żgħażagħ. 

50 Skont il-Kummissjoni, il-kejl matul 6 xhur biss tal-indikaturi fuq medda itwal ta’ żmien 
tfassal hekk biex jintlaħaq bilanċ bejn il-ħtieġa li titkejjel is-sostenibbiltà tar-riżultati u biex 
ikun hemm żgur data ta’ kwalità suffiċjenti, filwaqt li l-kost amministrattiv jinżamm f’livell 
raġonevoli. Madankollu, dan ifisser li l-Kummissjoni u l-Istati Membri ma għandhomx 
informazzjoni dwar l-effett dejjiemi tal-miżuri appoġġati. Dan jillimita l-potenzjal 
għat-tagħlim tal-politika, b’mod partikolari biex jissawru aħjar l-inizjattivi futuri dwar 
l-impjieg taż-żgħażagħ. Evalwazzjonijiet futuri tal-politika jaf jindirizzaw dawn l-aspetti, iżda 
mhuwiex ċert jekk u meta se jagħmluh, dan. 

https://www.ilo.org/sites/default/files/wcmsp5/groups/public/%40ed_emp/documents/publication/wcms_583524.pdf
https://www.ilo.org/sites/default/files/wcmsp5/groups/public/%40ed_emp/documents/publication/wcms_583524.pdf

51 Il-proposta li tistabbilixxi qafas ta’ traċċar u ta’ prestazzjoni tan-nefqa baġitarja 
għall-perjodu ta’ programmazzjoni ta’ wara l-202719 tinkludi indikatur tal-output għal 
miżuri li jtejbu l-aċċess għall-impjieg taż-żgħażagħ, li jittraċċa l-“għadd ta’ 
parteċipanti — skont il-ġeneru, skont l-istatus tas-suq tax-xogħol, skont l-età u skont il-livell 
ta’ edukazzjoni”, u indikatur tar-riżultati li jittraċċa l-“għadd ta’ parteċipanti — skont 
l-istatus wara l-parteċipazzjoni (il-kisba ta’ kwalifika, involuti fit-tiftix ta’ impjieg, 
fl-edukazzjoni jew fit-taħriġ, fl-impjieg) u skont il-ġeneru”20. Madankollu, l-indikatur 
tar-riżultati ma jinkludix perspettiva għal żmien twil. 

Il-miżuri ffinanzjati mill-UE appoġġaw ir-reklutaġġ 
taż-żgħażagħ, iżda ma kinux iffukati fuq il-ksib ta’ 
riżultati sostenibbli u l-ilħuq ta’ gruppi vulnerabbli 

Firxa ta’ miżuri ffinanzjati mill-UE appoġġaw l-impjieg 
taż-żgħażagħ 

52 L-Istati Membri huma responsabbli milli jfasslu l-miżuri u jallokawlhom finanzjament 
mill-UE fil-programmi operazzjonali tagħhom, filwaqt li l-Kummissjoni tibqa’ fl-aħħar 
mill-aħħar responsabbli mill-użu tajjeb tal-baġit tal-UE. 

53 Aħna għażilna 10 programmi fl-awditu tagħna: 6 għall-perjodu 2014–2020 
u 4 għall-perjodu 2021–2027, fi 3 Stati Membri: il-Ġermanja, Spanja u l-Italja, kif jidher 
fil-Figura 7. Għażilna dawn il-programmi abbażi tal-ammonti li kienu ppjanati biex 
jappoġġaw l-impjieg taż-żgħażagħ taħt il-kodiċi ta’ intervent 103 u l-qasam ta’ intervent 136 
(il-paragrafu 32). Ħarisna speċifikament lejn disa’ miżuri li jiffukaw fuq l-impjieg 
taż-żgħażagħ li ġew implimentati matul il-perjodu ta’ programmazzjoni 2014–2020, kif 
deskritt fl-Anness II. 

 
19 COM(2025) 545. 

20 Ibid., l-Anness I — Oqsma ta’ intervent u indikaturi, # 443. 

https://eur-lex.europa.eu/legal-content/MT/TXT/HTML/?uri=CELEX:52025PC0545

Figura 7 | Programmi li għażilna għall-awditjar u l-ammont ippjanat taħt 
il-kodiċi ta’ intervent 103 u l-qasam ta’ intervent 136 

 
Nota: l-ammonti ppjanati tal-UE (mingħajr kofinanzjament mill-Istati Membri) taħt il-kodiċi ta’ intervent 103 
(FSE, YEI, REACT-EU) u l-qasam ta’ intervent 136 (FSE+). 

Sors: il-QEA, abbażi ta’ data estratta mill-SFC f’Jannar 2026. 

54 L-appoġġ finanzjarju tal-UE għall-integrazzjoni sostenibbli taż-żgħażagħ fis-suq tax-xogħol 
jieħu diversi forom. Il-miżuri ffinanzjati mill-UE biex jitnaqqas il-qgħad fost iż-żgħażagħ 
huma mfassla u implimentati mill-Istati Membri, u jistgħu jinġabru f’gruppi ta’: 

o inċentivi għar-reklutaġġ, li jikkonsistu minn benefiċċji finanzjarji mogħtija lil 
impjegaturi li jirreklutaw liż-żgħażagħ; 

o miżuri għaż-żamma tal-impjiegi, immirati biex iżommu liż-żgħażagħ fl-impjieg; 

o politiki attivi oħra tas-suq tax-xogħol (eż. titjib tal-ħiliet, taħriġ dwar ix-xogħol, appoġġ 
għall-attendenza f’programmi ta’ taħriġ vokazzjonali). 

Ammont allokat
(f’miljun EUR)

Sors ta’ 
finanzjament

Perjodu
tal-programm

FSE REACT-EU YEI FSE+ 2014 -
2020

2021 -
2027

Operationelles Programm ESF
Rheinland-Pfalz

Operationelles Programm ESF
Nordrhein–Westfalen

Programm ESF Plus /JTF
North Rhine-Westphalia

Programm FSE Plus
Rheinland–Pfalz

PO FSE 2014 EMPLEO JUVENIL

PO FSE 2014 C.A. CATALUÑA

FSE+ Empleo Juvenil

DE

ES

IT

PON Iniziativa Occupazione 
Giovani

PON Sistemi di politiche attive 
per l’occupazione

PN Giovani, donne e lavoro

244.8

5.8

178.5

18.0

3 196.2

125.0

924.5

1 969.0

1 260.5

1 394.4

55 Il-Kummissjoni la għandha rekord tal-fondi tal-UE li l-Istati Membri allokaw għall-miżuri 
differenti u lanqas tal-għadd ta’ żgħażagħ li jipparteċipaw f’kull waħda minnhom, u ma 
wettqitx analiżi dettaljata li tqabbel l-impatt tat-tipi differenti ta’ appoġġ. 

56 Fiż-żewġ programmi tal-istat federali Ġermaniż li eżaminajna, il-finanzjament 
għall-perjodu 2014–2020 taħt il-kodiċi ta’ intervent 103 appoġġa prinċipalment 
il-parteċipazzjoni fit-taħriġ vokazzjonali. Fi Spanja, madwar nofs in-nefqa fiż-żewġ 
programmi li rrieżaminajna marret għal inċentivi għar-reklutaġġ u skemi għaż-żamma 
tal-impjiegi. Intefqu wkoll ammonti sostanzjali fuq it-titjib tal-ħiliet u diversi miżuri ta’ 
attivazzjoni u inklużjoni. Fl-Italja, il-programmi li għażilna ffukaw primarjament fuq inċentivi 
għar-reklutaġġ, b’mod partikolari taħt REACT-EU, filwaqt li ġie allokat ukoll finanzjament 
sinifikanti taħt l-Inizjattiva favur l-Impjieg taż-Żgħażagħ għat-titjib tal-ħiliet u t-taħriġ dwar 
ix-xogħol. 

L-inċentivi għar-reklutaġġ waħedhom mhumiex biżżejjed biex 
jindirizzaw il-qgħad fost iż-żgħażagħ b’mod effettiv 

57 Ir-raġunament wara l-inċentivi għar-reklutaġġ jista’ jinqasam fi tlieta21:  

o ekonomiku, li jiffoka fuq l-istimulazzjoni tad-domanda ġenerali għax-xogħol u l-ħolqien 
tal-impjiegi; 

o soċjali, li għandu l-għan li jappoġġa l-impjiegi fost gruppi speċifiċi li jaf jiffaċċjaw 
żvantaġġi fis-suq tax-xogħol, filwaqt li jikkumpensa l-produttività inizjalment aktar 
baxxa biex jippromwovi distribuzzjoni aktar inklużiva tal-impjiegi; u 

o titjib tal-ħiliet, li jfittex li jtejjeb il-ħiliet u l-impjegabbiltà tal-ħaddiema, pereżempju 
billi jgħaqqad is-sussidji mat-taħriġ biex jindirizza l-ħtiġijiet tal-ħiliet kemm 
tal-impjegaturi kif ukoll tal-ħaddiema. 

Fil-prattika, ħafna inċentivi għar-reklutaġġ jirriflettu taħlita ta’ dawn l-għanijiet aktar milli 
jidħlu kexxun f’kategorija waħda. 

 
21 Stimulating job demand: The design of effective hiring subsidies in Europe, EEPO Review (2014). 

https://www.europeansources.info/record/stimulating-job-demand-the-design-of-effective-hiring-subsidies-in-europe/
https://www.europeansources.info/record/stimulating-job-demand-the-design-of-effective-hiring-subsidies-in-europe/

58 L-Istati Membri jfasslu inċentivi għar-reklutaġġ f’termini ta’ gruppi fil-mira u r-riżultati li 
għandhom jinkisbu. Inċentivi ta’ dan it-tip jenħtieġ li jkunu mmirati bir-reqqa biex iżidu 
ċ-ċans li jilħqu l-objettivi mixtieqa. Fl-2013, il-Kunsill kien diġà rrakkomanda li għandhom 
jintużaw sussidji mmirati u mfassla sew għall-pagi u r-reklutaġġ biex iħeġġu lill-impjegaturi 
joħolqu opportunitajiet ġodda għaż-żgħażagħ22. Għall-inċentivi għar-reklutaġġ li għażilna, 
aħna vverifikajna sa liema punt l-Istati Membri fassluhom b’fokus fuq il-garanzija ta’ 
integrazzjoni sostenibbli taż-żgħażagħ fis-suq tax-xogħol, inkluż jekk kienx hemm fehim ċar 
ta’ meta persuna żagħżugħa tista’ titqies bħala integrata b’suċċess (il-paragrafi 60–74). 

59 L-effettività u l-effiċjenza tal-politiki attivi tas-suq tax-xogħol — inklużi l-inċentivi 
għar-reklutaġġ — jiddependu ħafna minn kif inhuma mfassla u implimentati. Jekk dawn ma 
jkunux imfassla tajjeb, l-inċentivi għar-reklutaġġ jistgħu jikkawżaw ħela fl-infiq tal-fondi 
pubbliċi, b’mod partikolari jekk fi kwalunkwe każ l-impjiegi ssussidjati kienu jkunu 
nħolqu/inżammu xorta waħda (dak li jissejjaħ “telf nett fl-ekonomija”), jew jekk is-sussidji 
sempliċement iwasslu lill-impjegaturi biex jingaġġaw/iżommu ċerti ħaddiema minflok 
oħrajn (magħruf bħala “l-effetti ta’ spostament”)23. Ivverifikajna l-punt sa fejn l-Istati 
Membri daħħlu fis-seħħ salvagwardji biex inaqqsu r-riskju ta’ deadweight għall-inċentivi 
għar-reklutaġġ li għażilna il-paragrafi 75–81). 

L-inċentivi għar-reklutaġġ li awditjajna mhux dejjem tfasslu biex 
jiggarantixxu impjiegi sostenibbli għaż-żgħażagħ 

60 Filwaqt li jirriflettu r-raġunament ekonomiku, is-sussidji ġenerali għar-reklutaġġ — flimkien 
mal-iskemi għaż-żamma tal-impjiegi (ara l-eżempju fil-Kaxxa 3) — jistgħu jservu ta’ rispons 
rapidu f’każ ta’ reċessjoni ekonomika. Fiż-żewġ każijiet, il-prijorità matul ir-reċessjonijiet 
(bħal dik ikkawżata mill-pandemija tal-COVID-19), hija li tiġi appoġġata d-domanda 
għall-ħaddiema u li tiġi evitata kontrazzjoni ekonomika aktar profonda. Din tgħin biex jiġu 
ppreservati jew jinħolqu impjiegi għal żmien qasir. 

 
22 Garanzija għaż-Żgħażagħ, il-punt 17. 

23 Semestru Ewropew:Skeda informattiva tematika — Politiki attivi tas-suq tax-xogħol, 2017, p. 9. 

https://eur-lex.europa.eu/LexUriServ/LexUriServ.do?uri=OJ:C:2013:120:0001:0006:MT:PDF
https://commission.europa.eu/content/thematic-factsheets/labour-markets-and-skills_mt#:%7E:text=Thematic%20factsheets%20look%20at%20policies%20that%20impact%20labour,factsheet%20%E2%80%93%20Active%20labour%20market%20policies%20%E2%80%93%202017
https://commission.europa.eu/content/thematic-factsheets/labour-markets-and-skills_mt#:%7E:text=Thematic%20factsheets%20look%20at%20policies%20that%20impact%20labour,factsheet%20%E2%80%93%20Active%20labour%20market%20policies%20%E2%80%93%202017

Kaxxa 3 

Skemi għaż-żamma tal-impjieg fi Spanja matul il-pandemija 
tal-COVID-19 

Fi Spanja, ivvalutajna skema ta’ xogħol għal żmien qasir (Expedientes de Regulación 
Temporal de Empleo – ERTE). Il-miżura kienet immirata lejn żgħażagħ li kienu qegħdin 
jaħdmu għal kumpaniji li ssospendew il-kuntratti jew naqqsu s-sigħat tax-xogħol, biex 
jevitaw li jkeċċu lill-persunal matul il-pandemija. L-individwi li rċevew appoġġ kienu 
impjegati żgħażagħ li qabel kienu rreġistraw u rċevew appoġġ mill-iskema Garanzija 
għaż-Żgħażagħ. Huma bbenefikaw mill-inċentiv matul il-perijodu ta’ validità tal-ERTE. 
L-ERTE tfasslet u ġiet implimentata bħala appoġġ ta’ darba f’każ ta’ kriżi, u hija 
eżempju ta’ kif il-fondi tal-UE jistgħu jintużaw biex jindirizzaw ħtiġijiet speċifiċi b’mod 
flessibbli u ħafif. 

Il-Bank Ċentrali ta’ Spanja analizza l-iskema ERTE fl-2022 u sab li, meta mqabbla ma’ 
ħaddiema b’karatteristiċi simili iżda li kienu inattivi jew qiegħda u mhux koperti 
mill-ERTE, il-possibbiltà li jirritornaw għax-xogħol kienet b’mod ġenerali aħjar għal 
dawk li ngħataw appoġġ mill-ERTE. Madankollu, huwa wissa wkoll li l-effettività 
tal-ERTE naqset aktar ma damet fis-seħħ, b’mod partikolari fost ċerti gruppi bħal 
ħaddiema iżgħar fl-età, dawk b’kuntratti temporanji, u l-impjegati f’setturi speċifiċi 
tas-servizzi. Huwa indika wkoll li l-iskema jaf ma tkunx adattata għal appoġġ għal 
żmien twil. 

61 Minn perspettiva fuq medda itwal ta’ żmien, jekk l-impjiegi jinħolqu biss għal matul 
il-perjodu tas-sussidju, il-benefiċċju ġenerali jonqos, għalkemm l-esperjenza jaf xorta 
ttejjeb l-impjegabbiltà tal-ħaddiema involuti24. 

62 Fl-2021, il-Kummissjoni rrakkomandat25 li l-inċentivi għar-reklutaġġ jenħtieġ li jinkorporaw 
salvagwardji xierqa biex jiżguraw li l-impjiegi maħluqa ġodda jkunu vijabbli u miżmuma 
wara li jkunu skadew l-inċentivi, b’appoġġ li gradwalment jitneħħa maż-żmien. Tipikament 
dawn jenħtieġ li jinkludu wkoll komponent ta’ taħriġ qawwi ta’ rilevanza għas-suq 
tax-xogħol, u li jqisu d-dimensjoni reġjonali tal-ħtiġijiet tas-suq tax-xogħol. 

 
24 Semestru Ewropew:Skeda informattiva tematika — Politiki attivi tas-suq tax-xogħol, 2017, p. 9. 

25 Ir-Rakkomandazzjoni tal-Kummissjoni (UE) 2021/402, il-paragrafu 6. 

https://www.bde.es/f/webbde/SES/Secciones/Publicaciones/InformesBoletinesRevistas/ArticulosAnaliticos/22/T4/Fich/be2204-art30.pdf
https://commission.europa.eu/content/thematic-factsheets/labour-markets-and-skills_mt#:%7E:text=Thematic%20factsheets%20look%20at%20policies%20that%20impact%20labour,factsheet%20%E2%80%93%20Active%20labour%20market%20policies%20%E2%80%93%202017
https://commission.europa.eu/content/thematic-factsheets/labour-markets-and-skills_mt#:%7E:text=Thematic%20factsheets%20look%20at%20policies%20that%20impact%20labour,factsheet%20%E2%80%93%20Active%20labour%20market%20policies%20%E2%80%93%202017
https://eur-lex.europa.eu/legal-content/MT/TXT/PDF/?uri=CELEX:32021H0402

63 Biex jagħmlu dan, l-Istati Membri jistgħu jieħdu l-azzjoni li ġejja: 

o jivvalutaw is-sitwazzjoni tas-suq tax-xogħol, inklużi l-ħtiġijiet tal-impjegaturi, u jfasslu 
inċentivi apposta kif meħtieġ; 

o jikkombinaw inċentivi ta’ reklutaġġ ma’ politiki attivi oħra tas-suq tax-xogħol, 
bħat-taħriġ, biex itejbu l-impjegabbiltà taż-żgħażagħ; 

o ifasslu mekkaniżmi biex iħeġġu lill-impjegaturi jżommu l-ħaddiema wara li jiskadi 
s-sussidju. 

64 Għodod bħas-sistema ta’ informazzjoni Excelsior fl-Italja, l-IAB Beruf-Struktur-Entwicklung 
fil-Ġermanja, jew l-unità fi ħdan is-servizz pubbliku tal-impjiegi Spanjol imsejħa 
Observatorio de las Ocupaciones (il-Kaxxa 4) jipprovdu informazzjoni rilevanti 
lill-awtoritajiet nazzjonali u lill-partijiet ikkonċernati dwar is-suq tax-xogħol. 

https://excelsior.unioncamere.net/en
https://iab.de/en/home-2/

Kaxxa 4 

Għodod biex tingħata informazzjoni dwar is-suq tax-xogħol 
fil-Ġermanja, Spanja u l-Italja 

Fil-Ġermanja, id-dipartiment tal-istatistika tal-Bundesagentur für Arbeit jippubblika 
regolarment informazzjoni ġenerali dwar is-suq tax-xogħol — inkluża statistika dwar 
pożizzjonijiet vakanti rreġistrati kif ukoll dwar l-iżviluppi fl-impjiegi u l-qgħad — u 
analiżi annwali tan-nuqqas ta’ ħiliet. Din l-informazzjoni hija kkomplementata minn 
previżjonijiet tas-suq tax-xogħol fuq medda itwal ta’ żmien li jinkludu d-domanda 
u l-provvista, primarjament derivati mill-monitoraġġ tal-ħiliet li jwettaq il-proġett 
QuBe. Barra minn hekk, l-Institut für Arbeitsmarkt und Berufsforschung jipprovdi 
sejbiet tar-riċerka magħżula dwar is-suq tax-xogħol. 

Fi Spanja, l-Observatorio de las Ocupaciones regolarment jagħti rendikont tal-bidliet 
fl-attivitajiet ekonomiċi u l-impjiegi. L-għan huwa li jiġu antiċipati u indirizzati l-isfidi 
u l-ħtiġijiet tas-suq tax-xogħol. L-outputs tal-Osservatorju jinkludu: rapporti dwar 
is-suq tax-xogħol fil-livell nazzjonali u dak reġjonali, xejriet fl-impjieg f’dawk l-impjiegi li 
jagħtu l-aħjar prestazzjoni, u informazzjoni dwar is-suq tax-xogħol rigward sottogruppi 
speċifiċi tal-popolazzjoni, eż. iż-żgħażagħ26. Dan ir-rapport ma jinkludix valutazzjoni 
speċifika tal-ħtiġijiet tal-impjegaturi. Id-data dwar iż-żgħażagħ mhux dejjem tinqasam 
skont l-età. 

L-Italja tibbaża l-analiżi tagħha dwar il-ħtiġijiet tas-suq tax-xogħol fuq informazzjoni 
mis-sistema ta’ informazzjoni Excelsior, li hija proġett promoss mill-kmamar 
tal-kummerċ Taljani f’kooperazzjoni mal-Ministeru tax-Xogħol u l-Politika Soċjali u l-UE. 
Stabbilita fl-1997, din is-sistema timmonitorja l-prospetti ta’ impjieg u l-ħtiġijiet 
professjonali, ta’ taħriġ u ta’ ħiliet tal-kumpaniji Taljani. Pereżempju, id-dokument ta’ 
prospettiva l-aktar reċenti (għall-perjodu 2024–2028) jindika li hemm ħtieġa kbira għal 
persunal li jkollu kwalifika tal-edukazzjoni terzjarja fis-suġġetti STEM (xjenza, 
teknoloġija, inġinerija u matematika), iżda huwa mistenni nuqqas sinifikanti: b’mod 
ġenerali, kull sena jinħtieġu 17 000-il żagħżugħ addizzjonali li jkollhom dan it-tip ta’ 
kwalifika27. 

65 Għalkemm hemm għodod disponibbli biex jiġu vvalutati s-sitwazzjoni u l-ħtiġijiet tas-suq 
tax-xogħol, aħna sibna li l-inċentivi għar-reklutaġġ għaż-żgħażagħ ma kinux immirati. Dawn 
ġeneralment ġew applikati b’mod uniformi fis-setturi ekonomiċi kollha, bi ftit li xejn 
esklużjonijiet (ara l-eżempju fil-Kaxxa 5). 

 
26 Informe Jóvenes y mercado del trabajo, rapport dwar is-suq tax-xogħol taż-żgħażagħ. 

27 Previsioni dei fabbisogni occupazionali e professionali in Italia a medio termine (2024–2028), 
paġna 46. 

https://www.bibb.de/en/11727.php
https://www.bibb.de/en/11727.php
https://excelsior.unioncamere.net/
https://www.mites.gob.es/es/sec_trabajo/analisis-mercado-trabajo/jovenes/index.htm
https://excelsior.unioncamere.net/sites/default/files/pubblicazioni/2024/report_previsivo_2024-28_agg.pdf

Kaxxa 5 

Inċentivi għar-reklutaġġ għaż-żgħażagħ fl-Italja kienu disponibbli 
għall-biċċa l-kbira mis-setturi qabel, matul u wara l-pandemija 
tal-COVID-19 

Esonero Giovani under 36 kien inċentiv iffinanzjat mill-YEI, u pprovda tnaqqis ta’ 50 % 
fil-kontribuzzjonijiet tas-sigurtà soċjali għal impjegaturi privati li impjegaw ħaddiema 
taħt is-36 sena fil-perjodu 2019–2020. Fl-2021, l-eżenzjoni żdiedet għal 100 %, jew sa 
EUR 6 000 fis-sena għal 3–4 snin (skont ir-reġjun), b’finanzjament minn REACT-EU 
u sussegwentement mill-FSE+. 

F’konformità ma’ miżuri simili preċedenti, Esonero Giovani offra inċentivi fil-biċċa 
l-kbira mis-setturi, bl-esklużjoni biss tas-settur finanzjarju u tal-impjegaturi f’unitajiet 
domestiċi. L-inċentivi għar-reklutaġġ għall-perjodu 2024–2025, iffinanzjati mill-FSE+, 
kellhom karatteristiċi simili u estendew l-eliġibbiltà għall-ħaddiema tas-settur 
finanzjarju. 

66 F’setturi li qed jiffaċċjaw nuqqas akut ta’ ħiliet, l-ostaklu primarju huwa l-provvista limitata 
ta’ kandidati kwalifikati, li ma tistax tiġi indirizzata biss permezz ta’ inċentivi għar-reklutaġġ. 
Barra minn hekk, fis-swieq tax-xogħol fejn il-ħaddiema tas-sengħa huma skarsi, is-sussidji 
għar-reklutaġġ ta’ ħaddiema tas-sengħa juru biċ-ċar l-effetti deadweight (il-paragrafu 59): 
meta d-domanda tkun diġà għolja, xorta waħda jiġi impjegat sehem sostanzjali ta’ 
impjegati sussidjati, irrispettivament mill-intervent ta’ politika. 

67 Meta l-kandidati jkunu lesti biex jaħdmu, iżda jaf ma jkollhomx esperjenza jew ikunu 
jeħtieġu titjib tal-ħiliet, jistgħu jintużaw inċentivi finanzjarji biex iħeġġu lill-impjegaturi 
jirreklutaw u jinvestu fit-taħriġ tagħhom. F’dawn il-kuntesti ta’ titjib tal-ħiliet, l-inċentivi 
għar-reklutaġġ jeħtieġ li jinkludu komponent ta’ taħriġ b’saħħtu, kemm biex tittejjeb 
l-impjegabbiltà futura tal-benefiċjarji kif ukoll biex jgħinu fl-indirizzar tad-diskrepanzi 
fil-ħiliet. Filwaqt li identifikajna miżuri mmirati lejn it-titjib tal-impjegabbiltà taż-żgħażagħ 
u t-tnaqqis tad-diskrepanza fil-ħiliet, l-inċentivi għar-reklutaġġ li eżaminajna ma kinux 
jiddependu mit-taħriġ obbligatorju u l-iżvilupp tal-ħiliet (ara l-eżempju fil-Kaxxa 6). 

Kaxxa 6 

L-inċentivi għar-reklutaġġ ġeneralment ma jiddependux mill-għoti ta’ 
taħriġ u l-iżvilupp tal-ħiliet 

Fuq talba tal-Kummissjoni, il-programm Taljan tal-FSE+ għall-perjodu 2021–2027 
Giovani, Donne e Lavoro jirrikonoxxi li fit-tfassil tal-miżuri, se tingħata kunsiderazzjoni 
xierqa lill-ħtieġa li jiġu żviluppati l-ħiliet taż-żgħażagħ f’dawk is-setturi ekonomiċi 
l-aktar affettwati mit-tranżizzjoni ekoloġika u klimatika, bħat-trasport sostenibbli, 
il-ġestjoni tal-iskart, il-ġestjoni tar-riżorsi tal-ilma, il-kostruzzjoni, u s-sistema 
tal-enerġija. 

Kemm is-servizzi pubbliċi kif ukoll privati tal-impjiegi fl-Italja jistgħu jirreferu persuna 
żagħżugħa għal miżuri ta’ taħriġ iffinanzjati mill-UE jekk ma tkunx tista’ ssib impjieg 
xieraq immedjatament. Il-programm jinkludi wkoll miżuri li jiffaċilitaw it-taħriġ 
mill-ġdid u t-titjib tal-ħiliet tal-ħaddiema, inkluż il-kumpens tal-pagi għall-ħaddiema 
waqt li jkunu qegħdin jattendu t-taħriġ. Madankollu, ma hemm l-ebda dispożizzjoni li 
permezz tagħha l-inċentivi għar-reklutaġġ jiġu jiddependu fuq l-iżvilupp tal-ħiliet 
rilevanti. 

68 L-inċentivi għar-reklutaġġ jenħtieġ li jinkludu wkoll mekkaniżmi li jħeġġu lill-impjegaturi 
jżidu l-impjiegi netti u jżommu lill-ħaddiema wara li jiskadi s-sussidju. Fl-201728, sabiex 
tiżdied il-probabbiltà li l-inċentivi għar-reklutaġġ jirriżultaw f’impjieg fgħal żmien twil, 
il-Kummissjoni enfasizzat il-benefiċċju li jiġu introdotti kundizzjonijiet u li jiġi vverifikat jekk: 

o iż-żagħżugħ li jkun ġie appoġġat ikunx għadu impjegat waqt ċertu żmien (perjodu ta’ 
żamma) wara tmiem is-sussidju; 

o il-kumpanija [tkunx] qed toħloq l-impjiegi b’mod nett fi ħdanha. 

69 Fi Spanja, l-inċentivi għar-reklutaġġ taż-żgħażagħ iffinanzjati mill-FSE/YEI kultant ipprovdew 
appoġġ għal medda itwal ta’ żmien għal kuntratti permanenti. Pereżempju, Programa 
Empleo Joven kien miżura li tikkofinanzja l-kuntratti ta’ ħaddiema żgħażagħ għal 6 xhur għal 
kuntratti għal terminu fiss, jew sa 12-il xahar għal kuntratti permanenti. Madankollu, 
il-programm ma kienx jeħtieġ perjodu minimu ta’ żamma wara li jispiċċa l-perjodu 
kofinanzjat. Taħt l-FSE+, mill-2021 ’il hawn huwa meħtieġ perjodu minimu ta’ żamma sa 
24 xahar għal ċerti miżuri, f’konformità ma’ riforma fil-pjan għall-irkupru u r-reżiljenza ta’ 
Spanja (il-Kaxxa 7). 

 
28 Skeda informattiva tematika tas-Semestru Ewropew — Politiki attivi tas-suq tax-xogħol, 2017 

https://commission.europa.eu/document/download/a42d806a-7007-498f-a758-b95abd63a1f0_mt?filename=european-semester_thematic-factsheet_active-labour-market-policies_mt.pdf

Kaxxa 7 

Perjodu ta’ żamma u kuntratti permanenti fi Spanja 

Il-pjan għall-irkupru u r-reżiljenza ta’ Spanja kien jinkludi l-“Komponent 23. Politiki 
pubbliċi ġodda għal suq tax-xogħol dinamiku, reżiljenti u inklużiv”. Dan kopra riformi 
dwar is-simplifikazzjoni tal-kuntratti, fejn l-għażla prestabbilita għandha tkun kuntratti 
indefiniti għall-promozzjoni ta’ impjieg stabbli (riforma 4) u l-modernizzazzjoni ta’ 
politiki attivi dwar l-impjiegi u r-razzjonalizzazzjoni tas-sistema ta’ inċentivi (riforma 7). 
Id-Digriet–Liġi Irjali Spanjol 32/2021 irrestrinġa l-użu ta’ kuntratti temporanji. 

Il-programm tal-FSE+ għall-impjieg taż-żgħażagħ ta’ Spanja kien jinkludi Miżura 5.A.08 
Inċentivi għar-reklutaġġ permanenti ta’ żgħażagħ barra mill-impjieg, edukazzjoni jew 
taħriġ. Dan kien jikkonsisti f’pagament b’rata fissa biex jitħeġġeġ ir-reklutaġġ kontinwu 
taż-żgħażagħ. Minħabba r-riformi tas-suq tax-xogħol imsemmija hawn fuq, l-impjiegi 
kellhom jinżammu sa 24 xahar wara li jkun intemm il-benefiċċju tal-programm. 

70 Fl-Italja, waħda mill-miżuri li eżaminajna pprovdiet biss inċentivi għal kuntratti permanenti, 
għalkemm mingħajr ma imponiet perjodu minimu ta’ żamma wara t-tmiem tal-appoġġ 
mill-UE. F’tentattiv biex żgur ikun hemm ħolqien nett tal-impjiegi u jiġu evitati effetti ta’ 
spostament, il-miżura inkludiet ukoll dispożizzjonijiet biex jiġu esklużi l-impjegaturi li, 
f’perjodu speċifiku qabel u wara r-reklutaġġ, keċċew ħaddiema individwali jew wettqu 
sensji kollettivi li jaffettwaw pożizzjonijiet komparabbli ma’ dawk li qed jiġu ssussidjati. 

71 Osservajna wkoll li f’xi każijiet in-nies telqu minn impjiegi sussidjati qabel ma ntemm 
il-finanzjament. Fil-kampjun (żgħir) tagħna ta’ żgħażagħ appoġġati mill-Programa Empleo 
Joven — La Caixa fi Spanja, 2 minn kull 10 żgħażagħ abbandunaw il-miżura qabel 
intemmet. Bl-istess mod, fil-każ tal-Incentivo Occupazione NEET 2018–2019 fl-Italja, 
madwar kwart tal-kuntratti ntemmu 24 xahar wara li beda l-kuntratt ta’ impjieg, minħabba 
r-riżenja tal-ħaddiema29. Il-miżuri ma kienu jeħtieġu l-ebda intervista ta’ ħruġ mas-servizzi 
tal-impjiegi fejn setgħu jitqajmu kwistjonijiet potenzjali biex tittejjeb il-fasla ta’ miżuri ta’ 
dan it-tip fil-futur. 

 
29 Incentivi all’assunzione Garanzia Giovani. Un’analisi valutativa. Collana Focus Anpal N° 105, 

p. 15. 

https://oa.inapp.gov.it/items/21a15c69-56a5-4c66-bbe9-fd75855c6a7f
https://oa.inapp.gov.it/items/21a15c69-56a5-4c66-bbe9-fd75855c6a7f

Hemm nuqqas ta’ ċarezza dwar meta persuna żagħżugħa tista’ titqies li ġiet 
integrata b’suċċess fis-suq tax-xogħol 

72 Fl-2017, in-Network Ewropew tas-Servizzi Pubbliċi tal-Impjiegi żviluppa sett ta’ għodod 
għas-servizzi pubbliċi tal-impjiegi biex jassistihom fit-tfassil u fl-implimentazzjoni 
tal-approċċ tagħhom għall-integrazzjoni sostenibbli. Huwa jipprovdi tliet dimensjonijiet li 
għandhom jiġu meqjusa meta tiġi definita l-integrazzjoni sostenibbli fis-suq tax-xogħol: 

o l-integrazzjoni f’impjieg għal żmien twil, b’fokus fuq il-volum tax-xogħol skont it-tul 
tal-impjieg; 

o l-integrazzjoni f’impjieg li jirrappreżenta avvanz fil-karriera, b’fokus fuq il-kwalità 
tat-tqabbil tal-impjiegi; 

o l-impjegabbiltà ta’ persuni li qed ifittxu impjieg, jiġifieri l-punt sa fejn il-ħiliet 
tal-persuni li qed ifittxu impjieg huma allinjati mal-ħtiġijiet tas-suq tax-xogħol. 

73 Is-sett ta’ għodod huwa maħsub biex jappoġġa t-tfassil u t-twettiq ta’ miżuri ta’ 
integrazzjoni fis-suq tax-xogħol, iżda l-użu tiegħu mhuwiex obbligatorju. Sibna li l-Istati 
Membri li żorna ma ddefinewx b’mod ċar l-“integrazzjoni sostenibbli taż-żgħażagħ fis-suq 
tax-xogħol” fit-tliet dimensjonijiet ta’ hawn fuq, fil-programmi operazzjonali tagħhom. 

74 Mingħajr fehim ċar ta’ meta persuna żagħżugħa tista’ titqies li ġiet integrata b’suċċess 
fis-suq tax-xogħol, hemm ir-riskju li l-allokazzjoni u l-użu tal-fondi tal-UE li jappoġġaw 
l-impjieg taż-żgħażagħ jaf ma jkollhomx objettivi speċifiċi biżżejjed u li jistgħu jitkejlu. 
Fil-prattika, dan jista’ jagħmilha aktar diffiċli li jitfassal appoġġ effettiv bħal inċentivi 
għar-reklutaġġ, u r-riżultati jaf ikunu aktar diffiċli biex jitkejlu (ara wkoll il-paragrafi 47–51). 

L-inċentivi għar-reklutaġġ huma suxxettibbli għal deadweight, li jaf iwassal 
għal riżultati ineffiċjenti 

75 Evalwazzjoni li twettqet fl-2023 fi Spanja (il-Katalonja) dwar l-implimentazzjoni u l-impatt 
tal-inċentivi għar-reklutaġġ għaż-żgħażagħ sabet li l-inċentivi għar-reklutaġġ ma kinux 
immirati biżżejjed, u rrakkomandat li l-awtoritajiet: 

o jiddefinixxu l-popolazzjoni fil-mira ta’ żgħażagħ qiegħda mhux biss skont l-età iżda 
permezz ta’ varjabbli oħra, bħal-livell edukattiv, il-ġeneru jew il-perjodu ta’ qgħad; 

o jikklassifikaw liż-żgħażagħ qiegħda vulnerabbli abbażi ta’ dawn il-varjabbli 
u jagħtuhom prijorità skont il-vulnerabbiltà tagħhom. 

https://ec.europa.eu/social/BlobServlet?docId=17537&langId=en

76 Ir-rakkomandazzjonijiet irriflettew ir-raġunament soċjali tal-inċentivi għar-reklutaġġ 
(il-paragrafu 57), u jkunu jgħinu wkoll biex jittaffa r-riskju ta’ deadweight. Fl-2023, 
l-awtoritajiet Katalani ħadu passi biex jindirizzaw dawn ir-rakkomandazzjonijiet (il-Kaxxa 8). 
Madankollu, jekk u kif il-popolazzjoni fil-mira tiġi identifikata u prijoritizzata b’mod adegwat 
fl-aħħar mill-aħħar jiddependi mill-kriterji stabbiliti f’kull sejħa ta’ finanzjament individwali. 

Kaxxa 8 

Passi meħuda minn Spanja biex tindirizza r-rakkomandazzjonijiet dwar 
l-inċentivi għar-reklutaġġ 

Fl-2023, l-awtoritajiet Katalani rrevedew il-qafas legali tal-inċentivi għar-reklutaġġ 
(ORDEN EMT/213/2023) b’segwitu għar-rakkomandazzjonijiet ta’ evalwazzjoni. 
Deċiżjoni ta’ sejħa għal finanzjament issa tista’ tiddetermina allokazzjoni differenzjata 
ta’ finanzjament skont: 

o it-tip ta’ miżuri eliġibbli; 

o it-tip ta’ benefiċjarji jew entitajiet; 

o it-tip ta’ kuntratt ta’ xogħol; 

o kriterju territorjali, marbut, fejn xieraq, mad-data dwar il-qgħad; jew 

o l-istatus fl-impjieg tal-persuni fil-mira tal-miżuri. 

77 Ir-regoli l-ġodda introduċew ukoll limitu massimu fuq is-sussidju. Illimitawh għal 80 % 
tal-kost standard ta’ kull xahar tal-impjieg għall-impjegatur, bl-għan espliċitu li jitnaqqas 
ir-riskju ta’ deadweight. Minħabba l-limitu massimu, l-impjegaturi jġarrbu parti mill-kost 
lavorattiv. Dan jirrifletti prinċipju bażiku ta’ nfiq pubbliku responsabbli, u jillimita n-nefqa 
pubblika għal kull ingaġġ. Madankollu, il-limitu massimu ma kkontribwiex biex tingħata 
prijorità lil individwi li x’aktarx jiġu ingaġġati biss jekk ikun hemm inċentiv monetarju 
warajh, bħal żgħażagħ b’esperjenza limitata ta’ xogħol, kwalifiki baxxi jew inattività għal 
żmien twil. Għalhekk ma indirizzax direttament ir-riskju ta’ deadweight, jiġifieri sussidji li 
jmorru għal ingaġġi li kieku kienu jseħħu xorta waħda. 

78 L-evalwazzjonijiet tal-perjodu ta’ programmazzjoni 2014–202030 tal-Italja enfasizzaw 
problemi inerenti fl-inċentivi għar-reklutaġġ, bħall-effetti tad-deadweight u tal-għażla. 
L-effett ta’ għażla jseħħ meta l-kumpaniji jużaw l-inċentiv biex jimpjegaw żgħażagħ li kienu 
diġa’ beħsiebhom jirreklutaw. Dan ifisser li x’aktarx ikunu sabu impjieg irrispettivament 
mill-inċentiv. L-evalwazzjonijiet irrakkomandaw li jiġu aġġustati l-kriterji ta’ eliġibbiltà 
u l-ammonti ta’ sussidju biex ikun hemm allinjament aħjar mal-impjegabbiltà taż-żagħżugħ 
li jkun ġie appoġġat, bl-użu ta’ indikaturi kemm kwantitattivi kif ukoll kwalitattivi. 
Għalkemm il-programm 2021–2027 kien jinkludi dispożizzjonijiet għal dan il-għan, aktar 
tard l-inċentivi għar-reklutaġġ31 ma kinux biżżejjed, għaliex sempliċiment ikkuppjaw miżuri 
preċedenti. Il-partijiet ikkonċernati32 rrakkomandaw ukoll li l-isforzi jiġu mmirati aħjar lejn 
dawk l-aktar fil-bżonn, iżda l-appell tagħhom ma ġiex rifless fl-implimentazzjoni. 

79 L-immirar effettiv tal-inċentivi jeħtieġ mhux biss regoli xierqa, iżda wkoll kontrolli adegwati 
biex dawn żgur jiġu applikati b’mod korrett. Fl-awditi tal-konformità annwali li wettaqna, 
ġbidna l-attenzjoni għal diversi problemi bil-kontrolli tal-kundizzjonijiet ta’ eliġibbiltà 
għaż-żgħażagħ fil-mira (il-paragrafu 11 tal-Anness I). Il-Kummissjoni identifikat ukoll ċerti 
problemi fl-awditi tagħha stess u talbet azzjonijiet ta’ rimedju. Filwaqt li l-ineliġibbiltà mhux 
neċessarjament tirriżulta f’deadweight, din madankollu tindika dgħufijiet potenzjali 
fil-kontroll tar-regoli tal-immirar. 

80 L-effetti deadweight huma intrinsikament diffiċli biex jitkejlu; huwa neċessarju li jiġi 
stabbilit, jew tal-inqas stmat, kieku x’kienu jagħmlu l-impjegaturi jew il-ħaddiema mingħajr 
l-inċentiv. Jekk l-affarijiet l-oħra kollha jibqgħu l-istess, aktar ma tkun għolja l-impjegabbiltà 
ta’ persuna żagħżugħa, aktar ikun għoli r-riskju ta’ deadweight. 

 
30 Incentivi all’assunzione Garanzia Giovani. Un’analisi valutativa. Collana Focus Anpal N° 105. 

31 Decreto–Legge 7 maggio 2024, n. 60, l-Artikolu 2. 

32 Dipartimento per le politiche di coesione, Programmazione della politica di coesione 
2021−2027, Tavolo 4 “Un’Europa più sociale” — Sintesi degli esiti del confronto partenariale 
(Jannar 2020). Dokument disponibbli fuq opencoesione.gov.it. 

https://oa.inapp.gov.it/items/21a15c69-56a5-4c66-bbe9-fd75855c6a7f
https://oa.inapp.gov.it/items/21a15c69-56a5-4c66-bbe9-fd75855c6a7f
https://www.gazzettaufficiale.it/atto/vediMenuHTML?atto.dataPubblicazioneGazzetta=2024-07-06&atto.codiceRedazionale=24A03521&tipoSerie=serie_generale&tipoVigenza=originario
https://opencoesione.gov.it/it/lavori_preparatori_2021_2027

81 L-awtoritajiet Taljani kkalkulaw indikatur li jkejjel l-impjegabbiltà taż-żgħażagħ irreġistrati 
fil-garanzija għaż-żgħażagħ u li jirrifletti kemm kienu maqtugħa mis-suq tax-xogħol (indice 
di profilazione33). Dan l-indikatur jiġi kkalkulat qabel ma tiġi implimentata kwalunkwe 
miżura. It-tqabbil ta’ dan l-indikatur għal dawk li mbagħad ibbenefikaw minn sussidji 
għar-reklutaġġ fil-perjodu 2015–2019, u dawk li ma bbenefikawx minnu, juri li tal-ewwel 
kienu aktar impjegabbli mill-bidu nett, b’mod partikolari billi kellhom — bħala 
medja — aktar esperjenza ta’ xogħol preċedenti34. Dan jindika l-preżenza ta’ deadweight. 
Madankollu, anki meta impjieg kien jinħoloq mingħajr inċentiv għar-reklutaġġ, l-inċentiv 
seta’ madankollu kkontribwixxa għal kundizzjonijiet kuntrattwali aktar favorevoli35, bħal 
kuntratt permanenti li jkun meħtieġ skont ir-regoli tas-sussidju minflok wieħed għal 
terminu fiss. 

It-taħriġ dwar ix-xogħol u l-appoġġ għat-taħriġ vokazzjonali 
jiffaċilitaw l-integrazzjoni taż-żgħażagħ fis-suq tax-xogħol 

82 Miżuri oħra ffinanzjati mill-UE li mhumiex marbuta direttament ma’ offerta ta’ impjieg 
jistgħu jappoġġaw ukoll l-integrazzjoni taż-żgħażagħ fis-suq tax-xogħol. F’konformità 
mal-Garanzija għaż-Żgħażagħ imsaħħa, jenħtieġ li kemm jista’ jkun dawn ikunu mfassla 
apposta għaż-żgħażagħ li jirċievu l-appoġġ. Spiss jieħdu l-forma ta’ dawk li huma magħrufa 
bħala miżuri ta’ attivazzjoni: gwida personalizzata, ippjanar ta’ azzjoni individwali, u appoġġ 
għat-taħriġ, inkluż it-taħriġ vokazzjonali. Dawn il-miżuri ta’ appoġġ huma għodod 
importanti għall-awtoritajiet nazzjonali. Jistgħu jkunu l-ewwel pass meħtieġ 
fl-identifikazzjoni ta’ offerta ta’ impjieg xierqa, jew jaf iżidu l-impjegabbiltà ta’ individwu 
meta ma tkunx tista’ tiġi pprovduta offerta ta’ impjieg. Aħna vverifikajna kif dawn il-miżuri 
appoġġaw l-integrazzjoni taż-żgħażagħ fis-suq tax-xogħol. 

83 It-tliet Stati Membri li awditjajna appoġġaw liż-żgħażagħ permezz ta’ diversi tipi ta’ politiki 
attivi tas-suq tax-xogħol (il-paragrafu 56), u l-awditu tagħna kopra għadd minnhom. Fejn 
possibbli, analizzajna s-sitwazzjoni fl-impjieg tal-parteċipanti appoġġati minn dawn 
il-miżuri. 

 
33 La Garanzia Giovani rafforzata e le politiche attive a sostegno dell’occupazione 

giovanile — Primo rapporto di monitoraggio, INAPP, Ġunju 2025. 

34 Incentivi all’assunzione Garanzia Giovani. Un’analisi valutativa. Collana Focus Anpal N° 105, p. 9. 

35 Ibid., p. 51. 

https://oa.inapp.gov.it/server/api/core/bitstreams/65e1ee75-e612-4cef-8ab7-4b2a13a285e2/content
https://oa.inapp.gov.it/server/api/core/bitstreams/65e1ee75-e612-4cef-8ab7-4b2a13a285e2/content
https://oa.inapp.gov.it/items/21a15c69-56a5-4c66-bbe9-fd75855c6a7f
https://oa.inapp.gov.it/items/21a15c69-56a5-4c66-bbe9-fd75855c6a7f

84 Fl-Italja, ivvalutajna miżura għal taħriġ dwar ix-xogħol (Accompagnamento al Lavoro, 
il-Kaxxa 9) li tappoġġa liż-żgħażagħ biex isibu impjieg billi tiddefinixxi perkors personalizzat. 
Din il-miżura tista’ tkun akkumpanjata, jew le, minn politiki attivi oħra tas-suq tax-xogħol, 
bħal inċentivi għar-reklutaġġ. 

Kaxxa 9 

It-taħriġ dwar ix-xogħol bħala mod kif iż-żgħażagħ jiġu megħjuna jidħlu 
fis-suq tax-xogħol fl-Italja 

Meta wieħed iħares lejn l-istatus fl-impjieg taż-żgħażagħ li ħadu sehem fit-taħriġ dwar 
ix-xogħol taħt il-programm operazzjonali tal-Italja għall-impjieg taż-żgħażagħ (Iniziativa 
occupazione giovani), dawk li rċevew taħriġ dwar ix-xogħol kellhom, bħala medja, rati ta’ 
impjieg ogħla minn dawk li ma ngħatawx taħriġ36. 

Fil-31 ta’ Diċembru 2022, 804 868 żagħżugħ u żagħżugħa kienu lestew miżura waħda jew 
aktar f’dan il-programm. Minn dawn il-parteċipanti, 534 474, jew 66.4 %, kellhom impjieg. 
Meta wieħed iħares lejn it-tipi ta’ miżuri fid-dettall, l-ogħla rati ta’ impjieg ġew irreġistrati 
għall-inċentivi għar-reklutaġġ (76.8 %) u għat-taħriġ dwar ix-xogħol bħala miżura 
awtonoma (76.6 %), jiġifieri li ma ġietx segwita minn politiki attivi oħra tas-suq 
tax-xogħol37. Għalkemm il-parteċipazzjoni f’waħda minn dawn il-miżuri ma kinitx 
tiggarantixxi offerta ta’impjieg, il-fornituri tas-servizzi tal-impjiegi ġew rimborżati biss jekk 
ingħata impjieg, bl-ammont ta’ rimborż ivarja skont it-tip ta’ kuntratt (ammont ogħla għal 
kuntratti permanenti). 

Għal skopijiet illustrattivi, analizzajna s-sitwazzjoni ta’ 10 żgħażagħ li kienu rċevew offerta 
ta’ impjieg taħt din il-miżura 6 xhur, 12-il xahar u 18-il xahar wara li bdew l-impjieg 
tagħhom. Ir-riżultati huma murija hawn taħt. 

 

Sors: il-QEA. 

 
36 Garanzia giovani in Italia. Collana Focus Anpal N° 92, Taqsima 3.2. 

37 L’attuazione della garanzia giovani in Italia — Un bilancio del periodo maggio 
2014−dicembre 2022, Taqsima 3.2 (2023, Collana Biblioteca Anpal, N° 27). 

10 żgħażagħ irċevew 
offerta ta’ impjieg wara

l-miżura għal taħriġ dwar ix-xogħol

8 kienu impjegati
u 2 kienu qiegħda

8 kienu impjegati
u 2 kienu qiegħda

6 xhur 12 -il xahar u 18-il xahar

https://storicoanpal.politicheattive.lavoro.gov.it/documents/552016/762863/92_Rapporto%2bquadrimestrale%2bGG%2bn%2b2-2020_30dic2020.pdf/92_Rapporto%20quadrimestrale%20GG%20n%202-2020_30dic20201632.pdf?t=1609839812841
https://storicoanpal.politicheattive.lavoro.gov.it/documents/552016/586519/S1_Garanzia%2bGiovani_BibliotecaANPAL_22%2bmaggio%2b2023.pdf/S1_Garanzia%20Giovani_BibliotecaANPAL_22%20maggio%202023c992.pdf?t=1684761354051
https://storicoanpal.politicheattive.lavoro.gov.it/documents/552016/586519/S1_Garanzia%2bGiovani_BibliotecaANPAL_22%2bmaggio%2b2023.pdf/S1_Garanzia%20Giovani_BibliotecaANPAL_22%20maggio%202023c992.pdf?t=1684761354051

85 Fi Spanja, ir-reġistrazzjoni mal-Garanzija għaż-Żgħażagħ tat lil NEETs aċċess għal għadd ta’ 
miżuri ta’ assistenza, bħal gwida personalizzata u ppjanar ta’ azzjoni individwali, inklużi 
skemi ta’ appoġġ individwali mfassla apposta. Fir-Rapport Annwali 202138 tagħna, 
irrappurtajna każijiet fejn iż-żgħażagħ li bbenefikaw minn inċentivi għar-reklutaġġ ġew 
irreġistrati b’mod retroattiv fil-Garanzija għaż-Żgħażagħ. Dan ifisser li ma setgħux jieħdu 
vantaġġ sħiħ mill-benefiċċji addizzjonali kollha disponibbli taħt il-Garanzija għaż-Żgħażagħ. 

86 Fil-Ġermanja, awditjajna tliet miżuri appoġġati mill-FSE u minn REACT-EU li ffukaw fuq 
il-prevenzjoni tal-qgħad jew tal-inattività (ara l-Anness II). Dawn il-miżuri għenu 
lill-istudenti jesploraw għażliet ta’ karriera u ggwidawhom biex jieħdu deċiżjonijiet 
infurmati dwar l-edukazzjoni u l-karriera futura tagħhom. Offrewlhom perkorsi alternattivi 
ta’ tagħlim, bħall-apprendistati (biex jiġi evitat li ż-żgħażagħ itemmu l-edukazzjoni formali 
skolastika tagħhom kmieni u jsiru qiegħda). Dan tejjeb ukoll il-possibbiltajiet ta’ impjieg, 
peress li apprendistat jirrappreżenta perkors ewlieni għal impjieg stabbli fil-Ġermanja. 
Madankollu, ma kienx hemm biżżejjed informazzjoni dwar is-sitwazzjoni tax-xogħol 
tal-parteċipanti wara l-miżuri, u l-analiżi ta’ din is-sitwazzjoni 12-il xahar jew 18-il xahar 
wara li ż-żgħażagħ kienu daħlu fil-miżura ma kinitx fattibbli. 

Iż-żgħażagħ inattivi għadhom diffiċli biex jintlaħqu 
87 Ir-Rakkomandazzjoni tal-Kunsill tal-2013 li stabbiliet il-Garanzija għaż-Żgħażagħ 

irrakkomandat strateġiji u mekkaniżmi effettivi ta’ xogħol biex jintlaħqu n-nies, u biex jiġu 
identifikati u involuti dawk l-aktar imbiegħda mis-suq tax-xogħol, jiġifieri żgħażagħ inattivi. 
Din ir-rakkomandazzjoni ssaħħet fl-2020. Aħna eżaminajna l-azzjonijiet li l-Kummissjoni 
u l-Istati Membri ħadu biex jidentifikaw u jinteraġixxu maż-żgħażagħ f’din il-pożizzjoni, 
bil-ħsieb li jintegrawhom fis-suq tax-xogħol. 

88 Ir-rata ta’ żgħażagħ barra mill-edukazzjoni, impjieg jew taħriġ (NEETs) qed tkompli 
tonqos39. Madankollu, din il-bidla pożittiva mhijiex mifruxa bl-istess mod fiż-żewġ 
komponenti tal-popolazzjoni NEET, b’mod partikolari l-persuni qiegħda u l-persuni inattivi 
(jiġifieri persuni barra mis-suq tax-xogħol). 

 
38 Ir-Rapport Annwali 2021, il-Kaxxa 5.5. 

39 COM(2024) 701. 

https://www.eca.europa.eu/Lists/ECADocuments/annualreports-2021/annualreports-2021_MT.pdf
https://eur-lex.europa.eu/legal-content/MT/TXT/HTML/?uri=CELEX:32013H0426(01)
https://www.eca.europa.eu/mt/publications?did=61254
https://eur-lex.europa.eu/legal-content/MT/TXT/?uri=celex%3A52024DC0701

89 Ir-rata globali ta’ NEETs naqset fl-UE b’4.6 punti perċentwali bejn l-2014 u l-2024, 
b’varjazzjonijiet bejn l-Istati Membri tal-UE (il-Figura 8). Fl-2024, 11.1 % ta’ dawk bejn 
il-15-il sena u d-29 sena fl-UE kienu NEETs. Dan ifisser li għadhom żewġ punti perċentwali 
ogħla mill-mira ta’ 9 % stabbilita mill-Pjan ta’ Azzjoni tal-Pilastru Ewropew tad-Drittijiet 
Soċjali li għandha tintlaħaq sal-2030. 

Figura 8 | Żgħażagħ (ta’ bejn il-15-il sena u d-29 sena) barra 
mill-edukazzjoni, impjieg jew taħriġ (NEETs), 2014 u 2024(%) 

 
Nota: hemm waqfiet fis-sensiela kronoloġika għall-Belġju, il-Bulgarija, il-Ġermanja, l-Irlanda, il-Greċja, Spanja 
u Franza. 

Sors: il-QEA, abbażi ta’ data tal-Eurostat tal-Eurostat, li ġiet estratta fil-14.1.2026. 

90 L-analiżi li wettaqna għall-UE kollha hemm hi turi li t-titjib (3.9 miljun NEETs inqas fl-2024 
milli fl-2014) ġej prinċipalment mit-tnaqqis fl-għadd ta’ żgħażagħ qiegħda (2.97 miljun), 
aktar milli ta’ dawk inattivi (0.96 miljun, madwar nofshom fl-Italja). Il-kompożizzjoni 
tal-popolazzjoni NEET għalhekk qed tinbidel, billi hemm proporzjon ogħla ta’ żgħażagħ 
inattivi40. Filwaqt li fl-2014, 49.7 % tan-NEETs żgħażagħ kienu inattivi, fl-2024, dan 
il-perċentwal żdied għal 62.2 %. Din ix-xejra tista’ tiġi osservata fit-tliet Stati Membri kollha 
li awditjajna. L-għadd ta’ żgħażagħ inattivi saħansitra żdied fil-Ġermanja u fi Spanja (ara 
l-Figura 9, u l-Anness III għax-xejra fis-27 Stat Membru). Billi ż-żgħażagħ inattivi ta’ spiss 
huma aktar maqtugħa mis-suq tax-xogħol — għal raġunijiet bħal nuqqas ta’ ħiliet rilevanti, 
edukazzjoni, jew esperjenza tax-xogħol; pożizzjoni ġeografika; problemi ta’ saħħa; jew 
ostakli soċjali bħad-diskriminazzjoni — huma l-aktar diffiċli biex jintlaħqu u jiġu integrati. 

 
40 SWD(2020) 216, p. 12. 

https://ec.europa.eu/eurostat/databrowser/view/EDAT_LFSE_20/default/table?lang=mt
https://ec.europa.eu/social/main.jsp?langId=mt&catId=89&newsId=9793&furtherNews=yes

Figura 9 | Żgħażagħ (ta’ bejn il-15-il sena u d-29 sena) li huma inattivi 
u qiegħda, l-2014 u l-2024(%) 

 
Sors: il-QEA, abbażi ta’ data tal-Eurostat, li ġiet estratta fil-14.1.2026. 

91 In-NEETs inattivi tipikament jiffaċċjaw ostakli istituzzjonali biex jidħlu fis-suq tax-xogħol. 
Dan jenfasizza l-ħtieġa għal strateġiji komprensivi li jmorru lil hinn mill-politiki tas-suq 
tax-xogħol biss. Fl-2022, il-Kummissjoni ppubblikat sett ta’ għodod41 b’għodod u prattiki 
biex tappoġġa lill-partijiet ikkonċernati meta jużaw ir-riżorsi tal-FSE+, ħalli tgħinhom 
fl-integrazzjoni tal-persuni inattivi fix-xogħol. Is-sett ta’ għodod irrakkomanda li l-partijiet 
ikkonċernati pubbliċi u privati jaħdmu flimkien mill-qrib. L-awtoritajiet nazzjonali jistgħu 
jikkunsidraw li: 

o jinvolvu organizzazzjonijiet b’esperjenza fl-għoti ta’ appoġġ speċjalizzat lil persuni 
inattivi: 

o jinkoraġġixxu approċċi li jilħqu lin-nies biex is-servizzi ta’ appoġġ jiġu konnessi ma’ 
persuni vulnerabbli; 

o ikomplu jiżviluppaw approċċi ta’ dan it-tip biex iħeġġu lill-persuni vulnerabbli jinvolvu 
ruħhom fi programmi ta’ integrazzjoni fis-suq tax-xogħol. 

92 Fil-qafas leġiżlattiv dwar il-finanzjament mill-UE għall-perjodu 2021–2027, il-Kummissjoni 
introduċiet ukoll dispożizzjonijiet speċifiċi li jirrikjedu li l-Istati Membri jistabbilixxu, 
għaż-żgħażagħ, miżuri mmirati biex jintlaħqu n-nies42. Il-Garanzija għaż-Żgħażagħ imsaħħa 
wkoll enfasizzat dan il-punt. 

 
41 Improving collaboration to support the integration of long-term unemployed and inactive 

people, 2022. 

42 Ir-Regolament (UE) 2021/1057, l-Artikolu 7(6), u r-Regolament (UE) 2021/1060, l-Anness IV, 
Kundizzjoni abilitanti 4.1. 

https://ec.europa.eu/eurostat/databrowser/view/EDAT_LFSE_20/default/table?lang=mt
https://op.europa.eu/en/publication-detail/-/publication/232c474d-089f-11ed-b11c-01aa75ed71a1/language-en
https://op.europa.eu/en/publication-detail/-/publication/232c474d-089f-11ed-b11c-01aa75ed71a1/language-en
https://eur-lex.europa.eu/eli/reg/2021/1057/oj/eng?eliuri=eli%3Areg%3A2021%3A1057%3Aoj&locale=mt
https://eur-lex.europa.eu/legal-content/MT/TXT/?uri=CELEX%3A32021R1060

93 Fi Spanja, it-tieni evalwazzjoni tal-Garanzija għaż-Żgħażagħ43 issuġġeriet miżura speċifika 
għaż-żgħażagħ inattivi. Hija rrakkomandat li jsir sforz biex jiġu analizzati l-ħtiġijiet 
u jintlaħqu dawk iż-żgħażagħ li mhumiex fl-edukazzjoni u li huma kklassifikati bħala 
“inattivi”. Dan sar biex jiġu inkorporati fil-miżuri tal-Garanzija għaż-Żgħażagħ, u b’hekk 
jissaħħaħ l-approċċ lejn iż-żgħażagħ inattivi, ikun hemm modi ta’ aċċess għal dan il-grupp 
u jitqabblu l-opportunitajiet mal-ħtiġijiet tagħhom. 

94 Spanja indirizzat ir-rakkomandazzjoni li ħarġet mill-evalwazzjoni billi żiedet miżura, fil-Pjan 
ta’ Garanzija għaż-Żgħażagħ Plus (2021) tagħha, dwar koordinazzjoni aħjar bejn is-servizzi 
pubbliċi tal-impjiegi u s-servizzi soċjali u taż-żgħażagħ, kif ukoll ma’ entitajiet oħra li jaħdmu 
maż-żgħażagħ u l-familji tagħhom44. Għadu kmieni wisq biex jiġi magħruf jekk din il-miżura 
kisbitx ir-riżultati intenzjonati. 

95 Fl-Italja, il-programm għall-perjodu 2021–2027 li eżaminajna nnota li, skont 
l-evalwazzjonijiet li saru fuq il-Garanzija għaż-Żgħażagħ, il-gruppi l-aktar vulnerabbli 
u żvantaġġati la kienu ntlaħqu u lanqas kien saret biżżejjed interazzjoni magħhom. 
Għalhekk, il-programm inkluda azzjoni speċifika li tilħaq liż-żgħażagħ għal dan il-għan. 
Madankollu, f’Awwissu 2025 il-miżura kienet għadha ma bdietx, u l-finanzjament allokat 
għaliha kien tnaqqas bil-bosta (il-Kaxxa 10). 

Kaxxa 10 

Il-finanzjament għall-istrateġija li tilħaq lin-nies fil-programm Taljan 
tal-FSE+ 2021–2027 Giovani, Donne e Lavoro tnaqqas 

Il-verżjoni oriġinali ta’ dan il-programm għal Żgħażagħ, Nisa u Impjiegi kienet allokat 
EUR 500 miljun għal strateġiji li jilħqu lin-NEETs għall-perjodu 2023–2024, li għandhom 
jitwettqu sa tmiem l-2024. Il-miżuri kienu għadhom ma bdewx fiż-żmien meta 
wettaqna l-awditu tagħna fl-2025. L-aħħar verżjoni tal-programm li ġiet approvata 
mill-Kummissjoni f’Awwissu 2025 indikat ammont globali ta’ EUR 150 miljun 
għall-istess strateġija. Dan l-ammont ġie riallokat għal miżuri oħra li jappoġġaw 
l-impjieg taż-żgħażagħ, b’mod partikolari l-inċentivi għar-reklutaġġ, li madankollu ma 
kinux diretti b’mod strateġiku lejn attivitajiet li jilħqu lin-nies. 

 
43 II EVALUACIÓN DE LA INICIATIVA DE EMPLEO JUVENIL Informe de Evaluación, 2018. 

44 Il-Miżura 8: Gwida għal żgħażagħ inattivi li huma skuraġġuti u maqtugħa mis-suq tax-xogħol, 
inklużi dawk f’sitwazzjoni ta’ esklużjoni soċjali jew f’riskju tagħha, u dawk li jirċievu benefiċċji ta’ 
introjtu minimu għall-għajxien. 

Dan ir-rapport ġie adottat mill-Awla II, immexxija mis-Sra Annemie Turtelboom, Membru 
tal-Qorti tal-Awdituri, fil-Lussemburgu fil-laqgħa tagħha tat-22 ta’ April 2026. 

 Għall-Qorti tal-Awdituri 

  

 Tony Murphy 
 Il-President 

Anness I — Dwar l-awditu 
Il-qgħad fost iż-żgħażagħ 

01 Il-qgħad fost iż-żgħażagħ jirreferi għall-qgħad fost dawk ta’ bejn il-15-il sena u l-24 sena 
(taħt il-Garanzija għaż-Żgħażagħ oriġinali), jew bejn il-15-il sena u d-29 sena (taħt 
il-Garanzija għaż-Żgħażagħ imsaħħa), li huma qiegħda. Dan huwa ta’ tħassib sinifikanti 
fil-biċċa l-kbira mill-Istati Membri, minkejja tnaqqis kostanti mindu laħaq l-ogħla livell 
tiegħu fl-2013. 

02 L-indirizzar tal-impjieg taż-żgħażagħ huwa primarjament ir-responsabbiltà tal-gvernijiet 
nazzjonali u reġjonali. Madnakollu, l-UE tappoġġa u, fejn meħtieġ, tikkomplementa 
l-azzjoni li l-Istati Membri jieħdu f’dan il-qasam. Fil-livell tal-UE hemm definizzjonijiet 
komuni għal “qgħad”, “impjieg” u “inattività” (il-Kaxxa 1). 

Annessi 

https://eur-lex.europa.eu/LexUriServ/LexUriServ.do?uri=OJ%3AC%3A2013%3A120%3A0001%3A0006%3AMT%3APDF
https://eur-lex.europa.eu/legal-content/MT/TXT/?uri=uriserv%3AOJ.C_.2020.372.01.0001.01.MLT&toc=OJ%3AC%3A2020%3A372%3ATOC

Kaxxa 1 

Definizzjonijiet għal persuni “qiegħda” u “inattivi” 

Skont il-Eurostat u abbażi tal-linji gwida tal-Organizzazzjoni Internazzjonali tax-Xogħol, 
persuna qiegħda: 

o għandha bejn 15-il sena u l-74 sena; 

o mhijiex impjegata (skont id-definizzjoni ta’ impjieg) matul kwalunkwe “ġimgħa ta’ 
referenza” partikolari għall-istatistika tas-suq tax-xogħol; 

o attwalment hija disponibbli għax-xogħol, jiġifieri disponibbli għal impjieg bi ħlas 
jew xogħol għal rasha qabel it-tmiem tal-ġimagħtejn wara l-ġimgħa ta’ 
referenza; u 

o qed tfittex xogħol b’mod attiv, jiġifieri jew tkun wettqet attivitajiet biex tfittex 
impjieg bi ħlas jew impjieg għal rasha fil-perjodu ta’ 4 ġimgħat li jintemm 
bil-ġimgħa ta’ referenza, jew tkun sabet impjieg biex tibda fi żmien perjodu ta’ 
mhux aktar minn 3 xhur mit-tmiem tal-ġimgħa ta’ referenza; 

Persuna inattiva hija: 

o xi ħadd fl-età tax-xogħol  ’il barra mill-forza tax-xogħol, jiġifieri mhijiex parti 
mill-forza tax-xogħol, u għalhekk la hija “impjegata” u lanqas “qiegħda”. 
It-terminu jinkludi persuni li bħalissa mhumiex impjegati u li mhumiex qed ifittxu 
xogħol b’mod attiv, bħal dawk li ma jistgħux jaħdmu jew jinvolvu ruħhom 
f’attivitajiet regolari minħabba mard għal żmien twil, ħaddiema skuraġġuti, kif 
ukoll tfal tal-iskola, studenti full-time u pensjonanti. 

Sors: il-Eurostat u l-Organizzazzjoni Internazzjonali tax-Xogħol. 

Bażi legali u l-qafas ta’ politika 

03 L-UE tikkondividi s-setgħat dwar l-impjiegi u l-politika soċjali mal-Istati Membri. L-inizjattivi 
tal-UE jinkludu l-koordinazzjoni u l-monitoraġġ tal-politiki nazzjonali, l-iffaċilitar 
tal-iskambju tal-aħjar prattika, u l-promulgazzjoni ta’ leġiżlazzjoni dwar id-drittijiet 
tal-ħaddiema u s-sistemi tas-sigurtà soċjali. Il-politika tal-impjiegi hija bbażata fuq 
l-Artikolu 3(3) tat-Trattat dwar l-Unjoni Ewropea. 

https://weso-data.ilo.org/definitions-and-metadata/
https://ec.europa.eu/eurostat/statistics-explained/index.php?title=Glossary:Unemployment
https://ec.europa.eu/eurostat/statistics-explained/index.php?title=Glossary:Employment
https://ec.europa.eu/eurostat/statistics-explained/index.php?title=Glossary:People_outside_the_labour_force
https://eur-lex.europa.eu/legal-content/MT/TXT/HTML/?uri=CELEX:12012M/TXT

04 Skont it-Trattat dwar il-Funzjonament tal-Unjoni Ewropea1, l-Istati Membri u l-UE 
jeħtiġilhom jiżviluppaw strateġija koordinata għall-impjieg biex jippromwovu forza 
tax-xogħol kwalifikata, imħarrġa u flessibbli u swieq tax-xogħol li jistgħu jirrispondi 
għat-tibdil ekonomiku. L-UE għandha tikkontribwixxi għal livell għoli ta’ mpjieg billi 
tinkoraġġixxi l-kooperazzjoni bejn l-Istati Membri u billi tappoġġa, u fejn meħtieġ, 
tikkomplementa l-azzjoni tagħhom2. Bl-istess mod, il-promozzjoni tal-impjiegi hija għan 
komuni dwar l-impjiegi u soċjetà kondiviż mill-UE u l-Istati Membri tagħha3. 

05 Il-Garanzija għaż-Żgħażagħ 2013 u l-Garanzija għaż-Żgħażagħ imsaħħa tal-2020 huma 
l-qafas ta’ politika ta’ referenza tal-UE biex tindirizza l-qgħad fost iż-żgħażagħ u l-inattività 
fis-suq tax-xogħol. Il-maġġoranza tal-Istati Membri nedew l-iskemi ta’ garanzija 
għaż-żgħażagħ nazzjonali tagħhom f’Jannar 2014. 

06 Mill-2017 ’il quddiem, il-Garanzija għaż-Żgħażagħ titqies bħala dritt soċjali. Skont 
il-Prinċipju 4 tal-Pilastru Ewropew tad-Drittijiet Soċjali (“Appoġġ attiv għall-impjiegi”), 
“… “iż-żgħażagħ għandhom id-dritt għal edukazzjoni kontinwa, apprendistat, traineeships 
jew offerta ta’ xogħol ta’ reputazzjoni tajba sa erba’ xhur minn meta jiġu qiegħda jew jitilqu 
mill-iskola”. Il-Pjan ta’ Azzjoni tal-Pilastru Ewropew tad-Drittijiet Soċjali tal-2021 introduċa 
miri ġodda u ambizzjużi għaż-żgħażagħ, bħat-tnaqqis tar-rata ta’ żgħażagħ NEETs ta’ bejn 
il-15-il sena u d-29 sena minn 12.6 % (2019) għal 9 % sal-2030. 

07 Ir-regolamenti dwar REACT-EU u l-FSE+ jirrikjedu aderenza mar-Rakkomandazzjoni 
tal-Kunsill tal-2020 dwar it-tisħiħ tal-Garanzija għaż-Żgħażagħ meta jingħata appoġġ 
liż-żgħażagħ4. Dan jimplika li l-appoġġ jenħtieġ li jsegwi approċċ personalizzat f’termini ta’ 
tfassil ta’ profil, pjanijiet ta’ azzjoni individwalizzati, konsulenza, gwida u mentoraġġ. 
Jenħtieġ li jkun ukoll f’waqtu (jiġifieri jseħħ fi żmien 4 xhur minn meta persuna żagħżugħa 
ssir qiegħda jew titlaq mill-edukazzjoni formali). 

Rwoli u responsabbiltajiet 

08 L-Istati Membri għandhom ir-responsabbiltà primarja mill-politika dwar l-impjiegi. 
Ir-responsabbiltajiet tal-UE fir-rigward tal-impjiegi huma komplementari u koperti minn 
Strateġija Ewropea dwar l-Impjiegi. Ir-rwoli u r-responsabbiltajiet tal-Kummissjoni 
u tal-Istati Membri huma ppreżentati fil-Figura 1. 

 
1 L-Artikoli 145 u 146 tat-Trattat dwar il-Funzjonament tal-Unjoni Ewropea. 

2 Ibid., l-Artikolu 147. 

3 Ibid., l-Artikolu 151. 

4 Ir-Regolament (UE) 2020/2221, l-Artikolu 92(b), u r-Regolament (UE) 2021/1057, l-Artikolu 11. 

https://eur-lex.europa.eu/legal-content/MT/TXT/?uri=celex%3A12016ME%2FTXT
https://eur-lex.europa.eu/legal-content/MT/TXT/?uri=celex%3A12016ME%2FTXT
https://eur-lex.europa.eu/legal-content/MT/TXT/?uri=CELEX%3A32020R2221
https://eur-lex.europa.eu/eli/reg/2021/1057/oj

Figura 1 | Rwoli u responsabbiltajiet 

 
Sors: il-QEA. 

Informazzjoni finanzjarja ewlenija 

09 L-UE tappoġġa l-impjiegi, l-impjegabbiltà u l-evitar tal-esklużjoni soċjali taż-żgħażagħ 
permezz tal-fondi tagħha, bħall-FSE/YEI 2014–2020, REACT-EU, l-FSE+ 2021-2027 u l-JTF 
(it-Tabella 1). 

Tabella 1 | Ammont (f’miljun EUR) ta’ finanzjament mill-UE ppjanat għal 
kull Stat Membru taħt l-FSE, REACT-EU, il-YEI (kodiċi ta’ intervent 103) 
u l-FSE+ (qasam ta’ intervent 136) għall-perjodi 2014–2020 u l-2021–2027 

Stat Membru FSE REACT-EU YEI FSE+ JTF 

Il-Belġju 58.5 - 128.8 106.2 - 
Il-Bulgarija 66.2 - 110.6 292.9 - 

Iċ-Ċekja - - 27.2 38.7 1.1 

Il-Ġermanja 489.5 47.4 - 541.1 20.7 

L-Estonja - - - 8.8 - 

Huma responsabbli mill-implimentazzjoni tal-politika. Fil-kuntest tal-koordinazzjoni fil-livell 
tal-UE, ġew meħtieġa jfasslu u jippreżentaw programmi nazzjonali ta’ riforma (PNR) annwali 
u għandhom l-obbligu politiku li jimplimentaw ir-rakkomandazzjonijiet speċifiċi għall-pajjiż. 
Il-parlamenti nazzjonali huma involuti fl-adattament tal-miri ġenerali tal-UE f’miri nazzjonali 
kif ukoll fl-abbozzar tal-PNR annwali (mill-2024, il-PNR ġew sostitwiti minn pjanijiet strutturali 
fiskali fuq terminu medju).

Fi ħdan il-qafas leġislattiv għall-politika ta’ koeżjoni, l-Istati Membri jipproponu u jippreżentaw 
programmi operazzjonali lill-Kummissjoni, li mbagħad tivvalutahom u tapprovahom. L-Istati 
Membri jridu jimplimentaw, jimmonitorjaw u jirrappurtaw dwar il-progress, u jevalwaw 
l-eżiti tal-miżuri ffinanzjati mill-programmi operazzjonali.

Stati Membri (livell nazzjonali u/jew subnazzjonali)

Il-Kummissjoni
Timplimenta l-Istrateġija Ewropea dwar l-Impjiegi prinċipalment bħala parti 
mis-Semestru Ewropew, jiġifieri permezz tal-linji gwida dwar l-impjiegi, ir-rapport konġunt 
dwar l-impjiegi u l-programmi nazzjonali ta’ riforma (sal-2023), kif ukoll ir-rapporti tal-pajjiżi 
u r-rakkomandazzjonijiet speċifiċi għall-pajjiż.

Timmonitorja l-qgħad fost iż-żgħażagħ permezz tar-rapporti tal-pajjiżi tas-Semestru Ewropew 
ippubblikati bħala parti mill-“Pakkett tar-Rebbiegħa”, u r-rakkomandazzjonijiet speċifiċi 
għall-pajjiż.

Id-Direttorat Ġenerali tal-Impjiegi, l-Affarijiet Soċjali u l-Inklużjoni (DG EMPL) huwa 
responsabbli b’mod konġunt mal-Istati Membri mill-ippjanar tal-finanzjament li jappoġġa 
l-impjieg taż-żgħażagħ (jiġifieri l-FSE, il-YEI, REACT EU u l-FSE+), il-monitoraġġ 
tal-implimentazzjoni, u l-evalwazzjoni u r-rappurtar dwar ir-riżultati u l-eżiti.

Stat Membru FSE REACT-EU YEI FSE+ JTF 

L-Irlanda - - 136.3 15.7 - 
Il-Greċja - - 512.4 686.8 23.0 

Spanja 411.7 192.8 2 784.5 1 877.4 2.9 

Franza 237.6 33.3 964.5 988.0 - 
Il-Kroazja 64.2 - 206.3 279.2 - 

L-Italja 738.7 1 234.7 1 880.2 2 691.2 - 
Ċipru 5.3 - 36.3 28.0 - 

Il-Latvja - - 58.0 19.0 - 
Il-Litwanja 17.5 - 63.6 43.7 - 

Il-Lussemburgu 5.6 - - 1.4 - 
L-Ungerija 503.8 - 99.5 447.7 - 

Malta 4.8 - - 6.0 - 
In-Netherlands - - - - 24.5 

Il-Polonja 1 179.4 - 539.4 552.9 - 
Il-Portugall - - 460.3 951.2 - 
Ir-Rumanija 136.3 - 303.2 673.5 - 
Is-Slovenja 73.0 - 18.4 9.9 - 
Is-Slovakkja - - 172.3 284.0 10.2 

Il-Finlandja - - - 20.4 - 
L-Iżvezja 158.5 - 88.3 - - 

Total 4 150.5 1 508.2 8 590.1 10 564.0 82.3 

Noti: id-Danimarka u l-Awstrija ma ppjanaw l-ebda finanzjament taħt il-kodiċi ta’ intervent 103 u l-qasam ta’ 
intervent 136. Ammonti tal-UE jidhru mingħajr kofinanzjament mill-Istati Membri. Id-data 
għall-perjodu 2014–2020 teskludi lir-Renju Unit. Id-data tal-FSE tintwera bl-esklużjoni ta’ REACT-EU, li hija 
ppreżentata separatament. Id-data disponibbli fuq il-pjattaforma tad-data dwar il-koeżjoni tkopri 
aġġornamenti tal-programm sa Diċembru 2023 għall-FSE, REACT-EU u l-YEI, u sa Ottubru 2025 għall-FSE+. 
Aħna eżaminajna data aġġornata għall-10 programmi operazzjonali li għażilna għal dan l-awditu u identifikajna 
reviżjoni sussegwenti sinifikanti li saret f’wieħed minnhom (fl-Italja), li hija riflessa fid-data ppreżentata. 

Sors: il-QEA, abbażi ta’ data estratta mill-pjattaforma tad-data dwar il-koeżjoni fl-10.2.2026 u mill-SFC 
f’Jannar 2026. 

Ambitu u l-approċċ tal-awditjar 

10 L-objettiv tal-awditu li wettaqna kien li neżaminaw kif il-politika ta’ koeżjoni kkontribwiet 
biex tappoġġa l-integrazzjoni sostenibbli taż-żgħażagħ fis-suq tax-xogħol. Ivvalutajna kif 
l-FSE/YEI, REACT-EU u l-FSE+ ikkontribwew għall-isforzi tal-Istati Membri biex jipprovdu 
impjiegi għal żmien twil liż-żgħażagħ. Fir-rigward tal-FSE+, minħabba l-implimentazzjoni 
kajmana tiegħu, iffukajna prinċipalment fuq il-qafas leġiżlattiv u l-fasla ta’ miżuri li 
jappoġġaw l-impjieg taż-żgħażagħ. L-awditu li wettaqna kopra l-perjodu sa Diċembru 2025. 
Il-JTF ma kienx parti minn dan l-awditu. 

11 L-awditu tagħna jikkomplementa x-xogħol preċedenti tagħna dwar il-qgħad fost 
iż-żgħażagħ, inkluż fil-kuntest tad-dikjarazzjoni ta’ assigurazzjoni annwali tagħna5, 
u jipprovdi informazzjoni dwar l-użu tal-finanzjament disponibbli mill-UE matul il-perjodi ta’ 
programmazzjoni 2014–2020 u 2021–2027. 

12 Fl-awditu li wettaqna, ivvalutajna: 

o kif il-Kummissjoni appoġġat lill-Istati Membri biex itejbu s-sitwazzjoni tal-impjiegi 
taż-żgħażagħ bl-użu ta’ strateġiji, politiki u finanzjament speċifiċi mill-programmi 
operazzjonali tagħhom stess fil-perjodu 2014–2020 għall-FSE/YEI (inkluż REACT-EU) 
u fil-perjodu 2021–2027 għall-FSE+, u kif immonitorjat ir-riżultati; 

o jekk il-miżuri ffinanzjati mill-UE, li kienu appoġġati mill-FSE/YEI (inkluż REACT-EU) 
u l-FSE+, iffaċilitawx l-integrazzjoni sostenibbli taż-żgħażagħ fis-suq tax-xogħol, inklużi 
l-gruppi l-aktar vulnerabbli. 

13 Id-dettalji dwar is-sorsi ta’ evidenza li analizzajna u l-approċċ tal-awditjar tagħna huma 
ppreżentati fil-Figura 2. Il-metodoloġija tal-awditjar tagħna tikkonforma mal-istandards 
internazzjonali tal-awditjar maħruġa mill-Organizzazzjoni Internazzjonali tal-Istituzzjonijiet 
Supremi tal-Awditjar (INTOSAI). 

 
5 Ara eż. il-Kaxxa 5.5. tar-Rapport Annwali 2019 tagħna; il-Kaxxi 5.2 u 5.5 tar-Rapport 

Annwali 2021 tagħna; il-Kaxxi 6.9 u 6.11 tar-Rapport Annwali 2023 tagħna. 

https://www.eca.europa.eu/mt/search#k=youth%20unemployment
https://www.eca.europa.eu/mt/our-methodology
https://www.eca.europa.eu/mt/publications?did=53898
https://www.eca.europa.eu/mt/publications?did=61254
https://www.eca.europa.eu/mt/publications?did=61254
https://www.eca.europa.eu/mt/publications?ref=AR-2023

Figura 2 | Sorsi ta’ evidenza u approċċ tal-awditjar 

 
Sors: il-QEA. 

Dokumenti 

 

Il-qafas legali applikabbli, id-dokumenti ta’ ħidma tal-persunal, id-dokumenti ta’ politika 
rilevanti tal-UE, il-programmi magħżula tal-FSE/YEI, REACT-EU u tal-FSE+, ir-rapporti  
u l-evalwazzjonijiet tal-Kummissjoni u tal-Istati Membri, u r-rapporti mill-partijiet 
ikkonċernati (eż. dokumenti ta’ pożizzjoni tat-trade unions u rapporti oħra  
mill-aġenziji Eurofound u CEDEFOP tal-UE, u n-network Eurydice ta’ data dwar  
is-sistemi edukattivi Ewropej). 

Data 

 

Data minn sorsi differenti, prinċipalment mill-Kummissjoni, il-Eurostat, il-Pjattaforma  
tad-Data Miftuħa dwar il-Koeżjoni, l-awtoritajiet nazzjonali. 

Żjarat tal-awditjar lill-Kummissjoni u lill-Istati Membri 

 

Intervistajna uffiċjali tal-UE li kienu involuti primarjament fl-ippjanar u/jew  
fl-implimentazzjoni tal-FSE/YEI, REACT-EU u l-FSE+. 
 
Għall-awditu li wettaqna fil-livell tal-Istati Membri, aħna żorna l-Ġermanja, Spanja  
u l-Italja. Għamilna l-għażla tagħna billi ħadna inkunsiderazzjoni l-ammonti allokati  
mill-FSE/YEI għall-perjodu 2014–2020 u mir-REACT–EU għall-integrazzjoni sostenibbli  
taż-żgħażagħ fis-suq tax-xogħol (abbażi tal-kodiċi ta' intervent 103), kif ukoll billi koprejna 
l-Istati Membri fejn hemm qgħad kemm għoli kif ukoll baxx fost iż-żgħażagħ. Intervistajna: 
 
 il-ministeri inkarigati mill-politiki dwar l-impjieg taż-żgħażagħ, l-awtoritajiet 

maniġerjali tal-programmi magħżula tal-FSE/YEI (inkluż REACT-EU) u tal-FSE+; 

 is-servizzi pubbliċi tal-impjiegi nazzjonali/reġjonali; 

 il-koordinaturi tal-Garanzija għaż-Żgħażagħ; 

 l-awtoritajiet nazzjonali u reġjonali oħra u korpi ta’ implimentazzjoni involuti  

fl-għoti ta’ appoġġ għall-impjieg taż-żgħażagħ. 

Ikkonsultajna wkoll l-assoċjazzjonijiet tal-impjegaturi u t-trade unions f’kull wieħed  
mit-tliet Stati Membri. 

 
Aħna wettaqna x-xogħol tagħna abbażi tal-għażla ta’ 10 programmi operazzjonali tal-FSE/YEI  
u tal-FSE+, kif ukoll 9 miżuri rilevanti (l-Anness II) iffinanzjati mill-FSE/YEI (inkluż REACT-EU),  
tlieta f’kull Stat Membru magħżula għall-awditu tagħna. Għażilna dawn il-miżuri abbażi  
tal-ogħla ammonti allokati. 

90 każ individwali 

 

Ittestjajna 30 każ individwali għal kull Stat Membru, jiġifieri ż-żgħażagħ li rċevew appoġġ 
taħt il-miżuri magħżula, biex nivvalutaw jekk dan l-appoġġ wassalx sabiex kienu għadhom 
f’impjieg wara 18-il xahar. Għażilna dawn iż-żgħażagħ b’mod aleatorju fost dawk li rċevew 
appoġġ mill-2018 ’il quddiem. 

Anness II — Miżuri awditjati fit-tliet Stati Membri magħżula 

Programm operazzjonali Miżura awditjata Sors ta’ 
finanzjament 

Ammont totali 
allokat f’euro Tip ta’ miżura Deskrizzjoni qasira 

IL-ĠERMANJA 

2014DE05SFOP010 — 
Operationelles Programm 
Nordrhein-Westfalen 

Kurs auf Ausbildung REACT-EU 

37 444 328 

(proġetti 
awditjati: 

9 822 542) 

Politiki attivi 
tas-suq 

tax-xogħol 
oħra 

Kurs auf Ausbildung f’Nordrhein-Westfalen 
tfasslet biex tappoġġa liż-żgħażagħ li kienu 

f’riskju li jitilqu mill-iskola qabel iż-żmien jew 
li kienu diġà telqu. Il-miżura pprovdiet 

appoġġ u konsulenza liż-żgħażagħ sabiex 
ikunu jistgħu jgħaddu b’suċċess għal 

programmi ta’ taħriġ vokazzjonali jew ta’ 
apprendistat. 

Ausbildungsprogramm 
NRW FSE 

10 352 332 

(proġetti 
awditjati: 
859 830) 

Politiki attivi 
tas-suq 

tax-xogħol 
oħra 

Ausbildungsprogramm NRW 
f’Nordrhein-Westfalen kienet imfassla biex 

tgħin liż-żgħażagħ jirċievu taħriġ vokazzjonali, 
kif ukoll biex tqabbel l-applikanti għal impjieg 

mal-kumpaniji. 

Programm operazzjonali Miżura awditjata Sors ta’ 
finanzjament 

Ammont totali 
allokat f’euro Tip ta’ miżura Deskrizzjoni qasira 

2014DE05SFOP015 — 
Operationelles Programm 
Rheinland-Pfalz 

Jump REACT-EU 

4 443 963 

(proġetti 
awditjati: 
861 446) 

Politiki attivi 
tas-suq 

tax-xogħol 
oħra 

Jump f’Rheinland-Pfalz kellu fil-mira 
żgħażagħ li kellhom bżonn appoġġ biex 
jgħaddu mill-iskola għax-xogħol. Huwa 

appoġġa lil dawk li ffaċċjaw sfidi biex isibu 
apprendistat jew impjieg. Il-programm kellu 

l-għan li jgħin lil dawn l-individwi jsibu 
impjieg għal żmien twil billi jipprovdilhom 

servizzi bħal konsulenza, taħriġ fil-ħiliet 
personali, u appoġġ għall-kollokament 

f’impjieg. 

SPANJA 

2014ES05SFOP007 — 
Programa Operativo FSE 
Cataluna 2014–2020 
(POCAT) 

SOC — Ayudas a la 
contratación para 

jóvenes 
REACT-EU 125 000 000 Inċentivi 

għar-reklutaġġ 

Is-servizz pubbliku tal-impjiegi (SOC) 
tal-Katalonja mexxa programm li jipprovdi 
inċentiv għall-kumpaniji u l-kooperattivi 

tax-xogħol biex jirreklutaw żgħażagħ qiegħda. 
Il-kuntratt issussidjat li ġie offrut seta’ jkun ta’ 

kwalunkwe tip, għajr kuntratti għal 
traineeship u ta’ apprendistat, u kellu jdum 

minn tal-inqas sena fuq bażi full-time. 
Ir-reġistrazzjoni minn qabel fil-Garanzija 

għaż-Żgħażagħ ma tqisitx bħala kriterju ta’ 
eliġibbiltà. 

Programm operazzjonali Miżura awditjata Sors ta’ 
finanzjament 

Ammont totali 
allokat f’euro Tip ta’ miżura Deskrizzjoni qasira 

2014ES05M9OP001 — 
Programa Operativo de 
empleo juvenil 2014–2020 
(POEJ) 

Għajnuna 
għall-ħaddiema inklużi fi 

skema ta’ xogħol għal 
żmien qasir (ERTE) 

FSE/YEI 

161 836 287 
Miżura 

għaż-żamma 
tal-impjieg 

ERTE POEJ 5 YEI kienet miżura ta’ flessibbiltà 
għall-kumpaniji. Sabiex jevitaw li jkeċċu 

l-ħaddiema matul il-pandemija 
tal-COVID-19 — l-impjiegi, u b’hekk 

il-kuntratti ta’ impjieg — setgħu jiġu sospiżi, 
fuq bażi temporanja, jew jitnaqqsu s-sigħat 
tax-xogħol. Iż-żgħażagħ irċevew pagamenti 

biex iżommu l-impjieg tagħhom waqt li 
l-miżura kienet fis-seħħ. Il-miżura kienet 

tikkonċerna żgħażagħ irreġistrati taħt 
il-Garanzija għaż-Żgħażagħ li, minħabba 

l-COVID-19, tqiegħdu taħt l-ERTE. Qabel seħħ 
dan kollu, il-parteċipanti kollha kienu qed 

jaħdmu u, f’xi punt fil-passat, kienu 
rreġistraw u bbenefikaw mill-appoġġ 

tal-Garanzija għaż-Żgħażagħ. 

Empleo joven — 
La Caixa 12 958 735 Inċentivi 

għar-reklutaġġ 

La Caixa appoġġat ir-reklutaġġ ta’ żgħażagħ li 
kienu rreġistrati fis-sistema nazzjonali ta’ 
garanzija għaż-żgħażagħ. Hija ssussidjat 

il-kost ta’ kuntratt ta’ ħaddiem żagħżugħ għal 
6 xhur għal impjieg (temporanju) għal 

terminu fiss, jew għal massimu ta’ 12-il xahar 
għal impjieg permanenti. 

Programm operazzjonali Miżura awditjata Sors ta’ 
finanzjament 

Ammont totali 
allokat f’euro Tip ta’ miżura Deskrizzjoni qasira 

L-ITALJA 

2014IT05M9OP001 — 
Programma operativo 
nazionale FSE Iniziativa 
occupazione giovani 
2014−2020 

Accompagnamento al 
lavoro 

FSE/YEI 

116 513 738 

Politiki attivi 
tas-suq 

tax-xogħol 
oħra 

Miżura li tappoġġa liż-żgħażagħ biex jidħlu 
fis-suq tax-xogħol billi tiddefinixxi perkors 
personalizzat immirat biex jgħinhom isibu 

impjieg. Din kienet miżura preparatorja jew 
komplementari għall-miżuri l-oħra 

tal-programm, li kienu jinkludu inċentivi 
għar-reklutaġġ. Għalkemm il-parteċipazzjoni 

f’waħda minn dawn il-miżuri ma kinitx 
tiggarantixxi offerta ta’ impjieg, ir-riżultat 
mistenni kienet relazzjoni ta’ impjieg għal 

żmien indefinit jew apprendistat. 

Incentivo Occupazione 
NEET 2018–2019 104 952 592 Inċentivi 

għar-reklutaġġ 

Inċentiv għall-impjegaturi privati li jirreklutaw 
żgħażagħ ta’ bejn is-16-il sena u d-29 sena 

kklassifikati bħala NEETs li kienu parti 
mill-programm ta’ Garanzija għaż-Żgħażagħ. 

L-inċentiv kopra l-Italja kollha ħlief 
il-Provinċja Awtonoma ta’ Bolzano. 

Programm operazzjonali Miżura awditjata Sors ta’ 
finanzjament 

Ammont totali 
allokat f’euro Tip ta’ miżura Deskrizzjoni qasira 

2014IT05SFOP002 — Pon 
Sistemi di Politiche Attive per 
l’Occupazione (SPAO) 
2014−2020 

Esonero Giovani 
under 36 REACT-EU 1 234 684 525 Inċentivi 

għar-reklutaġġ 

Lill-impjegaturi li, fl-2021 u fl-2022, impjegaw 
żgħażagħ taħt is-36 sena b’kuntratti 

permanenti, il-miżura tathom eżenzjoni 
mill-kontribuzzjonijiet tas-sigurtà soċjali għal 
massimu ta’ 36 xahar, li żdiedet għal 48 xahar 

għall-impjegaturi privati li rreklutaw f’post 
jew f’unità ta’ produzzjoni fir-reġjuni li ġejjin: 
l-Abruzzo, il-Molise, il-Campania, il-Basilicata, 
Sqallija, il-Puglia, il-Calabria u Sardenja. Meta 
mqabbel mal-miżuri ffinanzjati mill-FSE/YEI, 

il-limitu tal-età ġie estiż minn 29 għal 
35 sena. 

Anness III — Żgħażagħ (ta’ bejn il-15-il sena 
u d-29 sena) li huma inattivi u qiegħda, l-2014 
u l-2024, l-UE u s-27 Stat Membru 

 
Sors: il-QEA, abbażi ta’ data tal-Eurostat (edat_lfse_20 u lfsi_neet_a), li ġiet estratta fit-8.1.2026.

https://ec.europa.eu/eurostat/databrowser/view/EDAT_LFSE_20/default/table?lang=mt
https://ec.europa.eu/eurostat/databrowser/product/view/lfsi_neet_a

Abbrevjazzjonijiet 
Abbrevjazzjoni Definizzjoni/Spjegazzjoni 

CEDEFOP Ċentru Ewropew għall-Iżvilupp ta’ Taħriġ Vokazzjonali 

Eurofound Fondazzjoni Ewropea għat-Titjib tal-Kundizzjonijiet tal-Ħajja 
u tax-Xogħol 

FSE(+) Fond Soċjali Ewropew (Plus) 

JTF Fond għal Tranżizzjoni Ġusta 

NEET Żgħażagħ barra mill-edukazzjoni, impjieg jew taħriġ 

PNR Programm nazzjonali ta’ riforma 

REACT-EU Assistenza fl-Irkupru għall-Koeżjoni u għat-Territorji tal-Ewropa 

YEI Inizjattiva favur l-Impjieg taż-Żgħażagħ 

Glossarju 
Terminu Definizzjoni/Spjegazzjoni 

Fondazzjoni Ewropea għat-Titjib 
tal-Kundizzjonijiet tal-Ħajja 
u tax-Xogħol 

Aġenzija tal-UE li tipprovdi informazzjoni, pariri u għarfien espert 
fil-qasam tal-politika soċjali tal-UE fuq il-bażi ta’ informazzjoni 
kumparattiva, riċerka u analiżi. 

Forza tax-xogħol 
Impjegati, dawk li jaħdmu għal rashom u l-persuni qiegħda fl-età 
tax-xogħol, magħrufa wkoll bħala l-“popolazzjoni ekonomikament 
attiva”. 

Ftehim ta’ sħubija 

Ftehim bejn il-Kummissjoni u Stat Membru jew pajjiż(i) mhux tal-UE 
fil-kuntest ta’ programm ta’ nfiq tal-UE, fejn jiġu stabbiliti pereżempju, 
il-pjanijiet strateġiċi, il-prijoritajiet ta’ investiment jew inkella t-termini 
ta’ kummerċ jew il-provvediment ta’ għajnuna għall-iżvilupp. 

Garanzija għaż-Żgħażagħ 
Qafas ta’ politika tal-UE li taħtu żgħażagħ li jispiċċaw mingħajr impjieg 
jew li jitilqu mill-edukazzjoni formali jiġu offruti opportunitajiet ta’ 
impjieg jew taħriġ fi żmien 4 xhur. 

Il-Fond Soċjali Ewropew 
Fond tal-UE għall-ħolqien ta’ opportunitajiet edukattivi u ta’ impjieg 
kif ukoll għat-titjib tas-sitwazzjoni ta’ persuni li jkunu jinsabu f’riskju ta’ 
faqar. Sostitwit mill-Fond Soċjali Ewropew Plus. 

Inizjattiva favur l-Impjieg 
taż-Żgħażagħ 

Programm tal-UE li jappoġġa liż-żgħażagħ li jkunu barra 
mill-edukazzjoni, impjieg jew taħriġ f’reġjuni b’rata tal-qgħad fost 
iż-żgħażagħ ta’ aktar minn 25 %. 

Kumitat tal-Impjiegi 
Il-korp konsultattiv prinċipali għall-Kunsill responsabbli 
mill-monitoraġġ tal-iżviluppi fl-impjiegi u fil-politika dwar l-impjiegi 
fl-Istati Membri u fl-UE kollha kemm hi. 

NEET Żagħżugħ barra mill-edukazzjoni, l-impjieg jew it-taħriġ. 

Organizzazzjoni Internazzjonali 
tax-Xogħol 

Aġenzija tan-Nazzjonijiet Uniti li tittratta problemi tax-xogħol, u b’mod 
partikolari l-istandards internazzjonali tax-xogħol. 

Persuna inattiva Xi ħadd li huwa fl-età tax-xogħol iżda li jinsab barra mill-forza 
tax-xogħol. 

Persuna żagħżugħa 
Għall-finijiet tal-Garanzija għaż-Żgħażagħ, persuna bejn l-età ta’ 
15-il sena u 25 sena, emendata wara l-2020 għal bejn l-età ta’ 
15-il sena u 29 sena. 

Pilastru Ewropew tad-Drittijiet 
Soċjali 

Qafas tal-UE b’20 prinċipju li jkopru l-opportunitajiet indaqs u l-aċċess 
ugwali għall-impjiegi, kundizzjonijiet tax-xogħol ġusti, u l-protezzjoni 
u l-inklużjoni soċjali. 

Programm (operazzjonali) 
Qafas għall-implimentazzjoni ta’ operazzjonijiet iffinanzjati mill-UE 
f’konformità mal-prijoritajiet u mal-objettivi stabbiliti fi ftehim ta’ 
sħubija bejn il-Kummissjoni u l-Istat Membru kkonċernat. 

Qasam ta’ intervent 

Kategorija ta’ attivitajiet iffinanzjati mill-Fond Ewropew għall-Iżvilupp 
Reġjonali, mill-Fond ta’ Koeżjoni jew mill-Fond Soċjali Ewropew Plus 
fil-perjodu 2021–2027. Imsemmi wkoll fil-perjodu 2014–2020 bħala 
kodiċi ta’ intervent. 

Rakkomandazzjonijiet speċifiċi 
għall-pajjiżi 

Gwida annwali li l-Kummissjoni toħroġ, bħala parti mis-Semestru 
Ewropew, lill-Istati Membri individwali dwar il-politiki 
makroekonomiċi, baġitarji u strutturali tagħhom. 

Rata tal-qgħad Persuni qiegħda bħala perċentwal tal-forza tax-xogħol. 

REACT-EU 

Programm tan-NextGenerationEU li jipprovdi finanzjament 
addizzjonali għall-programmi li diġà jeżistu taħt il-politika ta’ koeżjoni 
biex jappoġġa l-irkupru mill-kriżi filwaqt li jippromwovi trasformazzjoni 
ekoloġika u diġitali. 

Semestru Ewropew Ċiklu annwali li jipprovdi qafas għall-koordinazzjoni tal-politiki 
ekonomiċi tal-Istati Membri tal-UE u għall-monitoraġġ tal-progress. 

https://ec.europa.eu/eurostat/cache/metadata/en/tipsun20_esms.htm#:%7E:text=The%20definitions%20and%20other%20survey,Statistics%20Explained)%20%2D%20Methodology%20page.

Risposti tal-Kummissjoni 
https://www.eca.europa.eu/mt/publications/SR-2026-15 

Kronoloġija 
https://www.eca.europa.eu/mt/publications/SR-2026-15 

https://www.eca.europa.eu/mt/publications/SR-2026-15
https://www.eca.europa.eu/mt/publications/SR-2026-15

Tim tal-awditjar 
Ir-rapporti speċjali tal-QEA jippreżentaw ir-riżultati tal-awditi li twettaq ta’ politiki 
u programmi tal-UE, jew ta’ suġġetti relatati mal-ġestjoni minn oqsma baġitarji speċifiċi. 
Il-QEA tagħżel u tfassal dawn il-kompiti tal-awditjar biex timmassimizza l-impatt tagħhom 
billi tqis ir-riskji għall-prestazzjoni jew għall-konformità, il-livell ta’ introjtu jew ta’ nfiq 
involut, l-iżviluppi li jkunu għad iridu jseħħu u l-interess politiku u pubbliku. 

Dan l-awditu tal-prestazzjoni twettaq mill-Awla II tal-Awditjar — Investiment għall-koeżjoni, 
it-tkabbir u l-inklużjoni, li hija mmexxija minn Annemie Turtelboom, Membru tal-QEA. 
L-awditu tmexxa minn Carlo Alberto Manfredi Selvaggi, Membru tal-QEA, li ngħata appoġġ 
minn Daniela Morgante, Kap tal-Kabinett u Matteo Tartaggia, Attaché tal-Kabinett; 
Maria Eulàlia Reverté I Casas, Maniġer Prinċipali; Michele Zagordo, Kap tal-Kompitu; 
Marija Grguric, Ana Diogo u Horst Fischer, Awdituri. Jennifer Schofield, Luis Ferrer Lopez 
u Janina Schmidt Maximo pprovdew appoġġ lingwistiku. Alexandra-Elena Mazilu-Dina 
pprovdiet appoġġ grafiku. 

 
 
Mix-xellug għal-lemin: Alexandra-Elena Mazilu-Dina, Michele Zagordo, Daniela Morgante, 
Matteo Tartaggia, Carlo Alberto Manfredi Selvaggi u Maria Eulàlia Reverté I Casas. 

tal-Unjoni Ewropea, 2026. 

 

https://www.eca.europa.eu/mt/publications/SR-2026-15


 

 

 

 

Waħda mill-akbar sfidi fil-qasam tal-impjiegi għal ħafna 
Stati Membri tal-UE matul l-aħħar 10 snin kienet, u għadha, 
kif iż-żgħażagħ jistgħu jiddaħħlu fid-dinja tax-xogħol 
sostenibbli. Biex tindirizza din l-isfida, l-UE stabbiliet qafas 
strateġiku, u allokat madwar EUR 25 biljun permezz 
tal-politika ta’ koeżjoni mill-2014 ’il hawn. Aħna sibna firxa 
wiesgħa ta’ miżuri ffinanzjati mill-UE fl-Istati Membri li 
jappoġġaw l-impjieg taż-żgħażagħ. Madankollu dawn ma 
kinux iffukati fuq l-integrazzjoni fis-suq tax-xogħol għal 
żmien twil, u ftit hemm informazzjoni dwar l-effetti dejjiem 
tagħhom. Iż-żgħażagħ inattivi għadhom diffiċli biex 
jintlaħqu, u jħabbtu wiċċhom ma’ ostakli partikolari biex 
jidħlu fis-suq tax-xogħol. Aħna nirrakkomandaw li 
jitqawwew il-monitoraġġ u l-evalwazzjoni tal-finanzjament 
tal-politika ta’ koeżjoni għall-impjieg taż-żgħażagħ, tittejjeb 
l-effettività tal-inċentivi għar-reklutaġġ, u jingħata appoġġ 
aktar immirat għal żgħażagħ inattivi. 

Rapport speċjali tal-QEA skont l-Artikolu 287(4), it-tieni 
subparagrafu, TFUE. 

IL-QORTI EWROPEA TAL-AWDITURI 
12, rue Alcide De Gasperi 
1615 Luxembourg 
LUXEMBOURG 
 
Tel. +352 4398-1 
 
Mistoqsijiet: eca.europa.eu/mt/contact 
Sit web: eca.europa.eu 
Media soċjali: @EUauditors 

